
L-EWROPA, 
LURA LEJN IL-FUTUR

Wara li l-pandemija rendiet is-sena 2020 waħda mill-aktar snin iebsa fl-istorja tagħha, 
l-Ewropa qed tħares lejn il-futur b’tama mġedda. Il-pandemija tal-ħarifa 2020 laqtitna 
bi vjolenza aktar qalila minn dik tar-rebbiegħa 2020. L-Ewropea reġgħet daħlet fil-mo-
dalità ta’ rispons għall-kriżi, b’attenzjoni sħiħa fuq it-trażżin tal-firxa tal-virus. L-Unjoni 
Ewropea rduppjat l-isforzi tagħha.  Ħadmet biex takkwista l-vaċċini, biex iżżid il-pro-
duzzjoni tagħhom, biex issaħħaħ il-kooperazzjoni internazzjonali kontra l-pandemija u 
biex l-Ewropa toħroġ mill-kriżi ekonomika permezz tan-NextGenerationEU.

Sadanittant, l-Unjoni Ewropea kollha kemm hi mmobilizzat biex tagħti ħajja lill-pjan ta’ 
rkupru tagħna, in-NextGenerationEU. L-Ewropa għadha ma ħarġitx mill-periklu, iżda 
sal-aħħar tal-2022 l-Istati Membri kollha għandhom jirritornaw għal-livelli ta’ qabel 
il-kriżi.  Sadanittant, poġġejna quddiemna żewġ miri ambizzjużi għat-trasformazzjoni 
tal-ekonomija tagħna - li nagħmluha aktar ekoloġika, aktar diġitali u aktar ekwa. B’dawn 
il-miri u bl-investiment min-NextGenerationEU, qed nerġgħu nsawru l-kontinent tagħna 
għad-deċennji li ġejjin. Għajnejn l-Ewropa għal darb’oħra huma ffukati fuq il-futur.

L-ewwel nett, l-istrateġija tal-Kummissjoni biex takkwista l-vaċċini b’mod kollettiv, 
biex tibni portafoll wiesa’ u tiddiversifika l-fornituri Ewropej tal-vaċċini kienet suċċess. 
Wara bidu aktar kajman milli mistenni minħabba ostakli fil-produzzjoni, il-veloċità 
tal-kampanja ta’ tilqim tal-UE ma damitx ma żdiedet. Sa nofs April kienu ġew ammin-
istrati 100 miljun doża ta’ vaċċini kontra l-COVID-19 liċ-ċittadini tal-UE.

Sal-aħħar ta’ Awwissu 2021 kienu ġew imlaqqma totalment 70 % tal-popolazzjoni 
adulta tal-UE — filwaqt li żammejna l-wegħda tagħna li nilħqu dak l-objettiv “sal-aħħar 
tas-sajf”. Sadanittant, il-Kummissjoni nnegozjat żewġ kuntratti addizzjonali ma’ kump-
aniji farmaċewtiċi biex tiżgura aktar vaċċini kontra l-COVID-19 - għaż-żgħażagħ tagħ-
na, għas-sħab internazzjonali tagħna, għall-vaċċini booster u biex nitħarsu minn var-
janti ġodda. L-għan tal-UE huwa li nitħejjew kontra l-infezzjoni, u b’hekk nibnu l-futur 
tagħna ta’ wara l-pandemija.

It-tieni, il-Kummissjoni Ewropea żiedet ukoll il-ħidma tagħha biex trażżan il-pan-
demija f’kontinenti oħra, billi ħadmet azzjoni id f’id mal-Istati Membri 
tal-UE bħala t-Tim Ewropa. F’Mejju 2020, il-Kummissjoni organizzat 
żewġ ċikli ta’ donazzjonijiet għar-rispons globali tal-coronavirus. 
Il-Kummissjoni kienet fundatur u sponsor ewlieni tal-COVAX, 
il-faċilità globali għall-akkwist ta’ vaċċini għal pajjiżi bi dħul 
baxx u medju, li tiggarantixxi wkoll provvista ta’ vaċċini għal 
dawk l-aktar vulnerabbli. bis-saħħa tal-finanzjament tal-
UE, Sa issa l-COVAX bagħtet 200 miljun doża tat-tilqim 
lejn 138 pajjiż.

F’Mejju 2021 il-President Ursula von der Leyen ik-
koospitat l-ewwel Summit Globali dwar is-Saħħa 
flimkien mal-Prim Ministru Taljan Draghi, fejn 
il-mexxejja globali ffirmaw id-Dikjarazzjoni ta’ Ruma 
dwar it-tħejjija għal pandemiji futuri u l-prevenzjoni 
tagħhom.

Sal-aħħar ta’ 
Awwissu 2021,  

70 %
tal-Ewropej li 
għandhom’ il fuq 
minn 18-il sena 
tlaqqmu bis-sħiħ.

It-tielet nett, ir-riżorsi min-NextGenerationEU — il-pjan ta’ rkupru storiku tagħna 
— bdew deħlin fl-ekonomija. Dan kien possibbli minħabba li l-Ewropa kollha kemm hi 
mmobilizzat għal dan l-għan. Fi tmiem l-2020 il-Parlament Ewropew u l-Kunsill qablu 
dwar il-proposta tal-Kummissjoni li tistabbilixxi n-NextGenerationEU. Ilkoll qbilna li 
n-NextGenerationEU jenħtieġ li tagħti kontribut akbar milli toħroġ lill-Ewropa mill-kriżi; 
jenħtieġ ukoll li sawwar l-ekonomija tal-Ewropa mill-ġdid, biex tittrasformaha f’waħda 
aktar ekoloġika, aktar diġitali, aktar reżiljenti u aktar ġusta.

Fix-xhur ta’ wara l-Kummissjoni ħadmet mal-Istati Membri hekk kif kienu qed iħejju l-pjani-
jiet nazzjonali għall-irkupru u r-reżiljenza tagħhom, b’investiment u riformi għal kull 
Stat Membru. Sas-sajf ġew approvati 18-il pjan ta’ rkupru. Fis-sajf 2021 bdew jaslu 
l-ewwel fondi - li ssellfu lill-Kummissjoni mis-swieq kapitali - għand l-Istati Membri.

L-irkupru post-pandemiku huwa opportunità ġenerazzjonali biex jissawwar il-ġejjieni 
tal-Ewropa. L-UE għandha sens ċar ta’ direzzjoni, u miri ċari biex jitkejjel is-suċċess biex 
tagħmel l-aħjar użu mill-investiment u r-riformi li ġejjin. Huwa biss dak li jitkejjel li fl-
aħħar jitwettaq. Il-Kummissjoni ħolqot tliet settijiet ta’ miri għall-2030. F’Ġunju 
2021 ġiet adottata l-proposta għal Liġi Ewropea dwar il-Klima, li tikkonkretizza 
l-għanijiet li l-UE ssir newtrali għall-klima sal-2050 u tnaqqas l-emissjonijiet tas-CO2 
b’mill-inqas 55 % sal-2030. F’Marzu 2021 il-Kummissjoni ppreżentat il-viżjoni tagħha 
għad-Deċennju Diġitali tal-Ewropa, b’miri ċari dwar l-infrastruttura diġitali, il-ħiliet 
u d-diġitalizzazzjoni tan-negozji u s-servizzi pubbliċi. Fl-aħħar nett, f’Mejju 2021, mat-
ul is-Summit Soċjali ta’ Porto l-mexxejja tal-UE approvaw il-proposta tal-Kummissjoni 
rigward sett ta’ miri soċjali li jridu jinkisbu sal-2030. Dawn it-tliet settijiet ta’ miri huma 
l-pjan ta’ azzjoni għal Ewropa aħjar; Unjoni li lkoll nistgħu nkunu kburin biha. Għajnejn 
l-Ewropa issa huma ffukati fuq il-futur.

Il-Kummissjoni mmonitorjat l-iżviluppi fl-Unjoni Ewropea dwar id-demokrazija, l-istat 
tad-dritt u d-drittijiet fundamentali bħal qatt qabel. F’anqas minn sena l-Kummis-
sjoni ħejjiet żewġ rapporti dwar l-istat tad-dritt, fosthom il-kapitoli li jkopru kull wieħed 
mis-27 Stat Membru. Sa mill-bidu tal-mandat tagħha l-Kummissjoni nediet madwar 
40 każ ta’ ksur marbuta mal-protezzjoni tal-istat tad-dritt u ta’ valuri oħra tal-Unjoni 
stabbiliti fl-Artikolu 2 tat-Trattat dwar l-Unjoni Ewropea. L-istat tad-dritt iħares lin-nies 
mis-saltna tas-setgħana. Il-Kummissjoni Ewropea kompliet taħdem mal-awtoritajiet 
nazzjonali biex jinstabu soluzzjonijiet sabiex jiġu ggarantiti d-drittijiet u l-libertajiet ta’ 
kuljum taċ-ċittadini.

Dan il-fuljett jiddeskrivi sena ta’ ħidma u ta’ kisbiet minn meta sar id-diskors dwar 
l-Istat tal-Unjoni tal-2020. Jibda bl-impenn tal-Kummissjoni li ttemm il-kriżi tal-

COVID-19, kemm min-naħa tas-saħħa kif ukoll b’rabta mat-tnedija mill-ġdid 
tal-ekonomiji tagħna filwaqt li nagħmluhom aktar ekoloġiċi, aktar diġitali 

u aktar ġusti permezz tan-NextGenerationEU. Imbagħad iħares lejn 
il-ħidma tal-Kummissjoni rigward kwistjonijiet klimatiċi, id-diġital-

izzazzjoni u kwistjonijiet soċjali. Il-kapitoli aħħarija jikkonċernaw 
l-azzjoni globali tal-Kummissjoni u l-Konferenza dwar il-Ġejjieni 
tal-Ewropa.

UE newtrali 
għall-klima 
sal-2050 u 
t-tnaqqis 
tal-emissjonijiet 
tas-CO2 

b’55 %  
sal-2030.

1.  INWITTU T-TRIQ BIEX 
NOĦORĠU MILL-KRIŻI 
GLOBALI TAS-SAĦĦA

 
IT-TILQIM BIEX TINGĦELEB IL-PANDEMIJA

Bis-saħħa tal-istrateġija tal-UE dwar il-vaċċinazzjonijiet, il-Kummissjoni żgurat 
sa 4,6 biljun doża ta’ vaċċini kontra l-COVID-19, aktar minn biżżejjed biex tkopri l-popola-
zzjoni kollha tal-UE u partijiet kbar tad-dinja li jinsabu fil-bżonn.

Il-Kummissjoni għamlet ftehimiet ta’ xiri bil-quddiem ma’ produtturi individwali tal-vaċċinaz-
zjoni f’isem l-Istati Membri. Bi tpattija għad-dritt li jinxtara numru speċifikat ta’ dożi tat-
tilqim f’perjodu partikolari u bi prezz partikolari, il-Kummissjoni ffinanzjat parti mill-ispejj-
eż bil-quddiem tal-produtturi tat-tilqim mill-Istrument għall-Appoġġ ta’ Emerġenza, 
li jilħaq it-EUR 2,7 biljun. B’dan il-mod, il-Kummissjoni kkontribwiet għall-iżvilupp ta’ vaċċi-
ni sikuri u effettivi fi żmien rekord, u għat-tħaffif tal-produzzjoni tagħhom.

Bħalissa hemm erba’ vaċċini kontra l-COVID-19 li huma awtorizzati li jintużaw fl-UE 
fuq rakkomandazzjonijiet xjentifiċi pożittivi mill-Aġenzija Ewropea għall-Mediċini wara 
li jkunu għaddew minn provi kliniċi mill-aktar stretti fid-dinja.

Fl-UE tqassmu
639 miljun
doża

Fl-UE ġew
amministrati
522,4 miljun
doża

70 %
tal-popolazzjoni adulta
tal-UE mlaqqma
għalkollox

L-aħħar aġġornament: fil-25 ta’ Awwissu 2021.
Sors: Il-produtturi tal-vaċċini u d-data tal-ECDC

Il-Kummissjoni ħadet azzjoni biex tiżgura li l-Istati Membri kollha tal-UE jkollhom aċċess 
ġust u indaqs għall-vaċċini. L-ewwel tilqim kontra l-COVID-19 sar matul il-Jiem tat-
Tilqim tal-UE f’Diċembru 2020, anqas minn 10 xhur wara li l-Organizzazzjoni Dinjija 
tas-Saħħa ddikjarat il-pandemija.

Fl-ewwel xhur il-kampanja ta’ tilqim mxiet aktar bil-mod milli kien mistenni, l-aktar 
minħabba ostakli fil-produzzjoni u bis-saħħa ta’ kumpanija waħda li ma tatx riżultati 
f’konformità mal-kuntratt tagħha. Madankollu, il-pass tat-tilqim ma damx ma żdied, u 
b’hekk l-UE setgħet tilħaq il-miri tagħha b’rabta mal-għadd ta’ tilqim sas-sajf. Dawn 
l-avvenimenti wrew biċ-ċar is-saħħa tad-deċiżjoni tal-Kummissjoni li tinvesti f’portafoll 
ta’ tilqim wiesa’. Barra minn hekk, il-Kummissjoni ħadmet mal-manifatturi biex iżidu 
l-kapaċitajiet ta’ produzzjoni tagħhom fl-Ewropa.

Il-Kummissjoni 
żgurat sa 
4,6 biljun doża 
ta’ vaċċini 
kontra 
l-COVID-19.

Hekk kif tfaċċaw varjanti ġodda tal-coronavirus, il-Kummissjoni mmobilizzat 
fondi għal riċerka urġenti u kompliet tikkonkludi ftehimiet ta’ xiri bil-quddiem 

għal dożi booster u għall-adattament tal-vaċċini għal varjanti ġodda.

L-ESTENSJONI TAR-RISPONS 
GĦALL-KRIŻI TAS-SAĦĦA

Mill-bidu tal-pandemija l-Kummissjoni Ewropea rduppjat l-isforzi 
tagħha biex ittaffi l-impatt soċjoekonomiku tal-kriżi billi adottat 
2 179 miżura.

L-azzjoni tal-UE żgurat id-disponibbiltà ta’ vaċċini sikuri u effettivi. 
Il-Kummissjoni ħadmet mal-Istati Membri biex ittejjeb il-kapaċitajiet 

u l-istrateġiji tagħhom tal-ittestjar u tat-traċċar, u biex tiggarantixxi 
fluss kostanti ta’ merkanzija, ħarsien tajjeb tal-impjiegi u informazzjoni 

ta’ kwalità għolja dwar is-sitwazzjoni tas-saħħa fuq il-bażi ta’ kodiċi tal-ku-
luri komuni li jintuża minn aktar minn 30 pajjiż Ewropew.

Fl-ispirtu tas-solidarjetà Ewropea, l-Istrument għall-Appoġġ ta’ Emerġenza 
offra kważi EUR 100 miljun għall-akkwist ta’ tagħmir ta’ protezzjoni personali u 

mediċini. Immobilizza wkoll EUR 100miljun biex jixtri direttament aktar minn 20 miljun 
test rapidu tal-antiġeni biex jikkumplimenta l-istrateġiji nazzjonali tal-ittestjar.

F’Marzu 2021 il-Kummissjoni pproponiet li tagħti EUR 530 miljun mill-Fond ta’ Soli-
darjetà Ewropew għall-appoġġ ta’ miżuri nazzjonali ta’ emerġenza tas-saħħa minn 
17-il Stat Membru u tliet pajjiżi ta’ adeżjoni. Ġew riallokati aktar minn EUR 7,6 biljun 
mill-Inizjattiva ta’ Investiment fir-Rispons għall-Coronavirus tal-politika ta’ koeżjoni 
għal azzjoni fil-qasam tal-kura tas-saħħa.

Fl-istess ħin, il-Kummissjoni pprovdiet EUR 2,5 miljuni biex tħarreġ grupp multidixxipli-
nari ta’ professjonisti tal-kura tas-saħħa biex jappoġġaw u jassistu l-unitajiet tal-kura 
intensiva. Il-programm ta’ taħriġ ġie implimentat madwar l-UE, u jkopri 700 sptar u 
17 000 tabib u infermier.

Il-Kummissjoni stabbilixxiet l-elementi ewlenin tal-istrateġiji ta’ ttestjar komprensivi 
li għandhom jiġu kkunsidrati għall-approċċi tal-ittestjar nazzjonali, reġjonali jew lokali, 
bħall-kamp ta’ applikazzjoni, il-gruppi ta’ prijorità, il-kapaċitajiet u r-riżorsi tal-ittestjar 
tagħhom, u indikazzjonijiet dwar meta l-aħjar li jsir l-ittestjar rapidu tal-antiġeni.

Il-Kummissjoni appellat lill-Istati Membri biex iżidu s-sekwenzjar tal-ġenoma u jimmo-
nitorjaw il-preżenza ta’ varjanti għal tal-inqas 5 %, u preferibbilment 10 %, tar-riżulta-
ti pożittivi tat-testijiet, u pprovdiet EUR 110 miljun f’appoġġ permezz taċ-Ċentru Ewropew 
għall-Prevenzjoni u l-Kontroll tal-Mard.

Barra minn hekk, ġie mobilizzat ammont ta’ EUR 123 miljun mill-programm tal-UE 
għar-riċerka u l-innovazzjoni - Orizzont Ewropa - għal riċerka urġenti tal-varjanti. Il-
kapaċità strateġika Ewropea tar-rescEU ta’ tagħmir mediku ta’ emerġenza kompliet 
tagħti solidarjetà tanġibbli u ssalva l-ħajjiet matul il-pandemija tal-coronavirus. Mill-
ħolqien tar-RescEU fl-2020 l-UE bagħtet aktar minn 6,6 miljun prodott mediku vitali 
mill-ħażna ta’ dan il-mekkaniżmu lill-Istati Membri (liċ-Ċekja, lil Franza u lill-Kroazja) u 
lill-pajjiżi parteċipanti (lill-Montenegro, lill-Maċedonja ta’ Fuq u lis-Serbja). L-UE mmo-
bilizzat ukoll sitt timijiet mediċi ta’ emerġenza (wieħed mill-Belġju, wieħed mid-Dani-
marka u wieħed mir-Rumanija għas-Slovakkja, wieħed mill-Ġermanja għall-Papua New 
Guinea u ieħor għall-Guinea; u wieħed mir-Rumanija għat-Tuneżija).

Ġew riallokati  
aktar minn 
EUR 7,6 biljun 
mill-Inizjattiva 
ta’ Investiment 
fir-Rispons  
għall-Coronavirus 
tal-politika ta’ 
koeżjoni għal 
azzjoni fil-qasam 
tal-kura tas-saħħa.

Biex jiġi żgurat rispons aħjar għall-isfidi tal-ġejjieni, ġiet stabbilita leġiżlazzjoni 
riveduta dwar il-protezzjoni ċivili tal-UE, li daħlet fis-seħħ f’Mejju 2021 u li 
lill-UE tagħtiha kapaċitajiet addizzjonali biex twieġeb għal riskji ġodda 
fl-Ewropa u fid-dinja, filwaqt li tagħti spinta lir-riżerva tar-rescEU.

IL-FTUĦ MILL-ĠDID B’MOD SIKUR  
TAL-EWROPA

Il-Kummissjoni Ewropea appoġġat lill-Istati Membri biex iħarsu l-moviment 
liberu sikur bejn il-fruntieri, skont is-sitwazzjoni epidemjoloġika. Stabbilixx- i et 
kodiċi tal-kuluri komuni li jgħinu fl-applikazzjoni aħjar tal-miżuri u biex il-vjaġġa-
turi jingħataw informazzjoni aktar ċara. Il-Kummissjoni introduċiet ukoll kriterji komuni 
għaż-żoni ta’ riskju għoli u stabbiliet mekkaniżmu ta’ “brejk ta’ emerġenza” biex trażżan 
l-ivvjaġġar minn pajjiżi mhux tal-UE affettwati minn varjanti ġodda ta’ interess jew ta’ 
tħassib.

Hekk kif ir-rati tat-tilqim bdew jiżdiedu u s-sitwazzjoni tas-saħħa rpiljat, il-Kummissjoni 
fasslet it-triq lejn ftuħ mill-ġdid sikur u gradwali.

Iċ-Ċertifikat COVID Diġitali tal-UE huwa simbolu ta’ Ewropa miftuħa u sikura. 
Lill-vjaġġaturi tahom il-fiduċja li jivvjaġġaw b’mod sikur fl-UE. Dan għamilha wkoll 
aktar faċli għall-awtoritajiet u l-linji tal-ajru biex jivverifikaw id-dokumentazzjoni 
meħtieġa. Iċ-ċifri juru li l-attività tal-avjazzjoni rkuprat għal aktar minn 70 % tal-livell 
ta’ qabel il-kriżi. Iċ-ċertifikati diġitali jew stampati huma bla ħlas, u jistgħu jintużaw 
bħala prova tat-tilqim, tal-ittestjar jew tal-irkupru. Kull Ċertifikat COVID Diġitali tal-UE 
fih kodiċi QR b’firma diġitali li tipproteġih mill-falsifikazzjoni. Biex tiżgura l-verifika 
affidabbli taċ-ċertifikati bejn il-fruntieri, il-Kummissjoni żviluppat infrastruttura diġitali 
sikura li tgħaqqad is-sistemi nazzjonali u li bdiet tiffunzjona fl-1 ta’ Ġunju. Sal-aħħar 
ta’ Awwissu, ġew iġġenerati madwar 400 miljun ċertifikat. Permezz taċ-ċertifikat, l-UE 
qed tistabbilixxi wkoll standard globali u turi tmexxija teknoloġika: Sal-aħħar ta’ Awwis-
su żdiedu disa’ pajjiżi mhux tal-UE mas-sistema: L-Iżlanda, il-Liechtenstein, il-Maċedon-
ja ta’ Fuq, in-Norveġja, San Marino, l-Iżvizzera, it-Turkija, l-Ukrajna u l-Istat tal-Belt 
tal-Vatikan, u għaddejjin taħditiet ma’ madwar 20 pajjiż ieħor.

L-UE qiegħda tiftaħ l-ivvjaġġar internazzjonali mill-ġdid u b’mod gradwali fejn dan 
jista’ jsir b’mod sikur. F’Mejju 2021 l-Istati Membri tal-UE qablu li jiftħu l-fruntieri 
tagħhom għal vjaġġaturi mhux imlaqqma minn barra l-UE.

Re-open EU kompliet taġixxi bħala ċentru għall-informazzjoni dwar il-miżuri nazzjon-
ali u dwar is-sitwazzjoni tas-saħħa biex tgħin lin-nies jinnavigaw il-pandemija f’31 pajjiż. 

Inizjalment din ġiet introdotta bħala sit web, iżda issa l-pjattaforma hija dis-
ponibbli wkoll bħala app li tinkludi pjanifikatur tal-ivvjaġġar.

Iċ-Ċertifikat 
COVID Diġitali 
tal-UE jiffaċilita 
l-ivvjaġġar sikur 
tal-persuni fl-UE 
madwar l-Ewropa.

NITĦEJJEW GĦALL-FUTUR: INWITTU T-TRIQ 
GĦAL EWROPA AKTAR B’SAĦĦITHA

Biex inħallu warajna l-pandemija u ntejbu s-saħħa taċ-ċittadini fl-Ewropa 
hemm bżonn ta’ aktar minn sempliċiment vaċċini: Hemm bżonn ta’ tratta- 

  menti sikuri u effettivi.

L-istrateġija Ewropea dwar il-Prodotti Terapewtiċi kontra l-COVID-19, 
 li ġiet proposta mill-Kummissjoni f’Mejju 2021, se tappoġġa l-iżvilupp u 
d-disponibbiltà tal-mediċini, inkluż għall-pazjenti li qed jirkupraw mill-

COVID-19. Il-Kummissjoni identifikat ħames terapiji promettenti tal-COVID-19 
bil-ħsieb li sal-ħarifa 2021 tfassal portafoll ta’ 10.

Il-pandemija tal-COVID-19 tefgħet enfasi qawwija fuq is-saħħa pubblika. Il-Kum-
missjoni qed tibni s-sisien ta’ unjoni Ewropea tas-saħħa b’27 Stat Membru li jaħdmu 

flimkien biex jidentifikaw emerġenzi tas-saħħa, iħejju għalihom u jirrispondu b’mod kol-
lettiv. L-unjoni tas-saħħa Ewropea se tgħin biex l-UE tkun attrazzata biex tipprevjeni u 
tindirizza aħjar il-pandemiji futuri, ittejjeb ir-reżiljenza tas-sistemi tas-saħħa u ssaħħaħ 
il-prevenzjoni, it-trattament u l-kura ta’ segwitu għall-mard bħall-kanċer.

L-ewwel pilastru tal-unjoni tas-saħħa Ewropea huwa t-tħejjija u r-rispons għall-kriżijiet. 
Il-Kummissjoni pproponiet li ssaħħaħ iċ-Ċentru Ewropew għall-Prevenzjoni u l-Kontroll 
tal-Mard u l-Aġenzija Ewropea għall-Mediċini. Dan se jipprovdi appoġġ akbar lill-Istati 
Membri, b’sorveljanza, analiżi xjentifika u gwida aktar b’saħħithom qabel il-kriżi u matulha.

Il-Kummissjoni qed taħdem ukoll biex toħloq l-Awtorità Ewropea għat-Tħejjija u 
għar-Rispons f’Każ ta’ Emerġenza tas-Saħħa (European Health Emergency Pre-
paredness and Response Authority, HERA). L-aħjar mod kif jintrebħu l-pandemiji tal-ġejjie-
ni huwa li jiġu indirizzati saħansitra qabel ma jibdew, li se tkun il-missjoni ta’ HERA. 
HERA se tipprovdi struttura permanenti għall-immudellar tar-riskju, għas-sorveljanza 
tas-saħħa globali, għall-kapaċitajiet flessibbli tal-manifattura, għall-iżvilupp tat-tilqim 
u għar-riċerka medika.

Fi terminu qasir, il-Kummissjoni Ewropea qed tħaddem pjan ġdid ta’ tħejjija għall-bi-
jodifiża msejjaħ l-inkubatur HERA, li jlaqqa’ flimkien lir-riċerkaturi, lill-kumpaniji tal-bi-
joteknoloġija, lill-manifatturi, lir-regolaturi u lill-awtoritajiet pubbliċi biex jidentifikaw u 
jikkaratterizzaw varjanti ġodda b’mod rapidu, jadattaw it-tilqim kif meħtieġ u jtejbu 
l-kapaċitajiet ta’ produzzjoni eżistenti. Għal dan il-għan grupp ta’ esperti dedikat dwar 
il-varjanti qed jivvaluta theddid ġdid minn varjanti u jirrakkomanda azzjoni biex ninżam-
mu mħejjija sew. Vaccelerate - l-ewwel network madwar l-UE għall-provi tal-vaċċini 
tal-COVID-19 varat bħala parti mill-inkubatur HERA - huwa s-sinsla pan-Ewropea biex 
jitħaffew il-provi tal-vaċċin u jikkollega l-partijiet ikkonċernati kollha tal-iżvilupp tal-
vaċċin biex ifasslu u jwettqu provi kliniċi. 

It-tieni pilastru tal-unjoni tas-saħħa Ewropea huwa l-pjan Ewropew biex negħlbu l-kanċer, 
li ġie ppreżentat fi Frar 2021. B’teknoloġiji ġodda, u bir-riċerka u l-innovazzjoni bħala l-punt 
tat-tluq tiegħu, il-pjan jistabbilixxi approċċ ġdid tal-UE għall-prevenzjoni, għat-trattament 
u għall-kura tal-kanċer permezz ta’ allokazzjoni ta’ EUR 4 biljun f’investiment.

It-tielet pilastru, l-istrateġija farmaċewtika għall-Ewropa, li ġiet adottata mill-Kum-
missjoni fil-25 ta’ Novembru 2020, se tiżgura li l-pazjenti jkollhom aċċess għal mediċini 
innovattivi u affordabbli u se tappoġġa l-kompetittività, il-kapaċità innovattiva u s-sostenib-
biltà tal-industrija farmaċewtika tal-UE. L-istrateġija se tikkontribwixxi wkoll għall-bini 
tal-awtonomija strateġika tal-Ewropa, b’mod partikolari billi tindirizza l-iskarsezzi tal-mediċi-
ni u l-vulnerabbiltajiet fil-katina tal-provvista li ħarġu fid-dieher mill-pandemija.

Fl-istess spirtu, il-programm il-ġdid l-UE għas-Saħħa huwa r-rispons ambizzjuż 
tal-UE għas-sejħa għal appoġġ min-naħa tal-isptarijiet u tas-servizzi mediċi. Il-programm 
UE għas-Saħħa (EU4health) se jmur lil hinn mir-rispons għall-kriżijiet u se jsaħħaħ is-
sistemi tal-kura tas-saħħa nazzjonali b’aktar minn EUR 5,3 biljun f’investiment biex 
jinbnew sistemi tal-kura tas-saħħa nazzjonali aktar b’saħħithom u aktar reżiljenti. Fl-
2021 se jintefqu sa EUR 311-il miljun.

Itejjeb u jrawwem
is-saħħa fl-Unjoni 

Iħares lin-nies fl-Unjoni minn 
theddid transfruntier 
serju fuq saħħithom

Itejjeb il-prodotti mediċinali, 
l-apparat mediku u l-prodotti 

rilevanti għall-kriżijiet

Isaħħaħ is-sistemi 
tas-saħħa

L-UE FUQ QUDDIEM NETT TAS-SOLIDARJETÀ 
DINJIJA: NGĦINU LID-DINJA TEGĦLEB IL-PANDEMIJA

L-Ewropea mhijiex se tkun sikura sakemm il-bqija tad-dinja ma tkunx sikura. Kampan-
ja ta’ tilqim dinjija se tkun kruċjali għat-trażżin tal-pandemija u għall-prevenzjoni ta’ 
varjanti ġodda. Biex tiżgura l-għoti ta’ tilqim madwar id-dinja, l-UE kienet strumentali 
biex timmobilizza l-wegħdiet u ħolqot l-Aċċeleratur tal-Aċċess għall-Għodod kon-
tra l-COVID-19 (ACT-A) u l-pilastru tal-vaċċini tiegħu, il-COVAX. Il-COVAX huwa l-mezz 
primarju għall-kondiviżjoni globali tat-tilqim li jinvolvi l-parteċipazzjoni ta’ 191 pajjiż.

L-ACT-A għen fl-identifikazzjoni ta’ terapija li ssalva l-ħajja mill-COVID-19. Bis-
saħħa tal-ACT-A, issa t-testijiet tal-COVID-19 huma disponibbli f’pajjiżi bi dħul 
baxx għal inqas minn USD 2,50. Sa tmiem is-sena, il-faċilità COVAX jenħtieġ 
li tkun tat 1,8 biljun doża ta’ vaċċini lil 92 pajjiż bi dħul baxx u medju - jew 
bi prezz affordabbli jew b’xejn. Dan huwa possibbli bis-saħħa tal-kontribut 
sostanzjali mit-Tim Ewropa (jiġifieri l-UE u l-Istati Membri tagħha, flim-
kien mal-istituzzjonijiet finanzjarji Ewropej). It-Tim Ewropa huwa wieħed 
mill-akbar kontributuri għall-COVAX u sa issa ta kważi EUR 3 biljun f’għot-
jiet u garanziji bankarji.

Biex tikkomplementa l-isforzi enormi tal-COVAX, il-Kummissjoni Ewropea 
stabbiliet Mekkaniżmu tal-UE għall-Kondiviżjoni tal-Vaċċini li jgħin 

L-UE kienet 
strumentali fil-
mobilizzazzjoni 
tal-wegħdiet 
billi waqqfet 
l-Aċċelleratur 
ACT u l-pilastru 
tat-tilqim tiegħu, 
il-COVAX.

Fl-istess spirtu, 
il-programm 
il-ġdid l-UE 
għas-Saħħa 
huwa r-rispons 
ambizzjuż tal-UE 
għas-sejħa għal 
appoġġ min-naħa 
tal-isptarijiet 
u tas-servizzi 
mediċi.

lill-Istati Membri tal-UE jiffaċilitaw id-donazzjonijiet bilaterali lil pajjiżi terzi. Il-Mek-
kaniżmu tal-Unjoni għall-Protezzjoni Ċivili jipprovdi appoġġ operazzjonali, b’aktar 
minn 5 miljun doża tat-tilqim u aktar minn 180 miljun oġġett ta’ tagħmir mediku li 
ngħataw minn meta bdiet il-pandemija, li jvarjaw minn tagħmir protettiv personali 
(maskri, gogils, ħwejjeġ) għal oġġetti mediċi (sanitizzaturi tal-idejn, ingwanti, fradal, 
ġkieket ta’ iżolament, labar u siringi), testijiet tal-COVID-19, konċentraturi tal-ossiġenu 
u ventilaturi użati għat-trattament tal-pazjenti bil-COVID-19.

L-UE hija l-protagonist globali fl-esportazzjonijiet tat-tilqim, u tipprovdi trasparenza u re-
sponsabbiltà. Il-Kummissjoni waqqfet Mekkaniżmu ta’ Awtorizzazzjoni għall-Espor-
tazzjoni tat-Tilqim, li jirrikjedi li l-kumpaniji jinnotifikaw lill-awtoritajiet tal-Istati Membri 
bl-intenzjoni tagħhom li jesportaw vaċċini prodotti fl-UE. B’kollox ġew awtorizzati aktar 
minn 700 miljun doża ta’ vaċċini kontra l-COVID-19 biex jiġu esportati f’konformità mal-me-
kkaniżmu lejn 49 destinazzjoni differenti - minbarra l-esportazzjonijiet lejn pajjiżi bi dħul 
baxx u medju li jinsabu fuq il-lista tal-COVAX. Wara li bejn wieħed u ieħor esportat vaċċini 
daqs kemm qassmet liċ-ċittadini tagħha, l-UE qed taġixxi bħala l-ispeżerija tad-dinja.

Fid-diskors tagħha dwar l-Istat tal-Unjoni tal-2020, il-President von der Leyen ħabbret li 
l-Kummissjoni Ewropea se tospita b’mod konġunt l-ewwel Summit Globali dwar is-
Saħħa flimkien mal-Italja. L-avveniment, li sar f’Ruma fil-21 ta’ Mejju 2021, immarka 
l-bidu ta’ kapitolu ġdid u kuraġġuż fil-politika tas-saħħa globali. Dan laqqa’ mexxejja minn 
madwar id-dinja impenjati għall-kooperazzjoni globali dwar is-saħħa pubblika. Is-summit 
adotta d-Dikjarazzjoni ta’ Ruma, li tistabbilixxi prinċipji komuni biex tingħeleb il-COVID-19 
u għall-prevenzjoni u t-tħejjija għall-pandemiji tal-ġejjieni. Dawn il-prinċipji jinkludu ċ-ċaħ-
da tal-projbizzjonijiet fuq l-esportazzjonijiet, il-ħarsien tal-ktajjen tal-provvista globali u 
l-ħidma biex tiġi estiża l-kapaċità tal-produzzjoni tat-tilqimiet kullimkien, speċjalment 
fil-pajjiżi li qed jiżviluppaw. Is-summit juri s-setgħa li għandha l-UE li tlaqqa’ pajjiżi dif-
ferenti u t-tmexxija tagħha fit-tiswir tal-arkitettura tas-sigurtà tas-saħħa globali.

Fis-Summit Globali dwar is-Saħħa, il-President von der Leyen ħabbret ukoll inizjattiva tat-
Tim Ewropa dwar il-manifattura u l-aċċess għat-tilqim, il-mediċini u t-teknoloġiji tas-saħħa 
fl-Afrika, b’kontribuzzjoni ta’ EUR 1 biljun mill-baġit tal-UE u mill-istituzzjonijiet Ewropej 
tal-finanzjament għall-iżvilupp bħall-Bank Ewropew tal-Investiment. L-inizjattiva se tgħin 
biex jinħoloq ambjent favorevoli għall-manifattura lokali tat-tilqim fl-Afrika u se tindirizza 
l-ostakli kemm fuq in-naħa tal-provvista kif ukoll fuq in-naħa tad-domanda billi tipprovdi, 

fost għanijiet oħra, appoġġ għall-implimentazzjoni tal-istrateġija tal-Afrika minn 
Marzu 2020. Fil-futur anki reġjuni oħra se jkunu jistgħu jiġu assoċjati 

mal-inizjattiva tat-Tim Ewropa.

It-Tim Ewropa diġà mmobilizza aktar minn EUR 46 biljun 
b’appoġġ għal iktar minn 130 pajjiż sieħeb madwar 

id-dinja biex jindirizza l-ħtiġijiet umanitarji, isaħħaħ 
is-saħħa, is-sistemi tal-ilma u tas-sanità u jtaffi 

l-konsegwenzi soċjoekonomiċi tal-pandemija.

Is-Summit 
Globali dwar 
is-Saħħa 
li sar f’Ruma 
mmarka l-bidu ta’ 
kapitolu ġdid 
u kuraġġuż 
fil-politika 
tas-saħħa globali.

It-Tim Ewropa diġà 
mmobilizza appoġġ 
għal iktar  

minn130 
pajjiż 
madwar id-dinja. 

IL-KISBIETL-ISTAT TAL-UNJONI 2021

10



2.  IL-WEGĦDA STORIKA 
TAN-NEXTGENERATIONEU

L-ekonomija Ewropea qed tirpilja b’mod qawwi, u qed twitti t-triq għall-irkupru tal-UE 
u għat-tranżizzjoni ekoloġika u dik diġitali. Il-miżuri ta’ emerġenza li ddaħħlu fis-seħħ 
mill-UE taw il-frott. It-tbassir ekonomiku tas-sajf tal-2021 jipprevedi li l-ekonomi-
ja tal-UE mistennija tespandi b’4,8 % fl-2021 u b’4,5 % fl-2022. Filwaqt li l-ħeffa 
tal-irkupru tista’ tvarja madwar l-UE, sa tmiem l-2022 l-Istati Membri kollha kemm 
huma mistennija li tal-anqas jilħqu l-livell ekonomiku tagħhom ta’ qabel il-kriżi.

Dan huwa r-riżultat tad-deċiżjonijiet ta’ politika li ttieħdu sa mill-bidu nett tal-pandemi-
ja. Dan sar possibbli permezz tal-għoti tat-tilqim b’rata mgħaġġla u permezz 
tal-miżuri ta’ stimolu ekonomiku bla preċedent li tlaqqgħu flimkien fil-livell tal-UE 
u f’dak nazzjonali. Il-Kummissjoni ħadet azzjoni immedjata biex ittaffi l-impatt ekono-
miku tal-pandemija - kemm billi awtorizzat azzjoni qawwija mill-Istati Membri kif ukoll 
permezz ta’ miżuri ekonomiċi ta’ emerġenza bħall-ewwel inizjattiva tal-UE għall-finanz-
jament ta’ xogħol b’ħinijiet iqsar (SURE).

Sadanittant, bdiet il-ħidma fuq l-irkupru fit-tul tagħna. Il-Kummissjoni ilha li stabbilixx-
iet il-pjanijiet tagħha għal pakkett ta’ rkupru ta’ EUR 2 triljun sa mir-rebbiegħa 2020, u 
l-proposta ġiet approvata mill-Parlament Ewropew u mill-Kunsill f’Diċembru 2020. Im-
bagħad kien f’idejn l-Istati Membri li jfasslu l-pjanijiet nazzjonali tagħhom għall-irk-
upru u r-reżiljenza, li ġew approvati mill-Kummissjoni sas-sajf 2021. L-Unjoni Ewro-
pea kollha kemm hi mmobilizzat biex twettaq l-akbar pjan ta’ rkupru għall-Ewropa minn 
żmien il-Pjan Marshall. Qegħdin niktbu l-istorja, għaliex bin-NextGenerationEU qed 
nerġgħu nsawru l-kontinent tagħna għad-deċennji li ġejjin.

MIŻURI EKONOMIĊI TA’ EMERĠENZA LI JIBNU 
S-SISIEN TAL-IRKUPRU SOSTENIBBLI

L-UE għamlet kull sforz biex ittaffi l-impatt ekonomiku tal-kriżi globali tas-saħħa. L-ew-
wel attivazzjoni li qatt saret tal-klawżola liberatorja ġenerali tal-Patt ta’ 
Stabbiltà u Tkabbir kompliet tapplika matul l-2021 u dan ippermetta lill-Istati Mem-
bri jieħdu azzjoni ekonomika b’saħħitha. Il-klawżola se tkompli tapplika fl-2022. Il-fon-
di eżistenti tal-UE ġew orjentati mill-ġdid u ngħatat id-disponibbiltà ta’ fondi ġodda 
fl-Istati Membri u fir-reġjuni kollha.

Il-Kummissjoni adottat ukoll qafas temporanju minnufih li jippermetti lill-Istati Membri 
jużaw il-flessibbiltà sħiħa tar-regoli tal-UE dwar l-għajnuna mill-Istat biex jipprov-
du l-appoġġ meħtieġ lill-ekonomija matul il-kriżi, filwaqt li jħarsu l-kundizzjonijiet ekwiva-
lenti. B’kollox, minn Marzu 2020, il-Kummissjoni ħadet aktar minn 629 deċiżjoni li jap-
provaw aktar minn EUR 3,08 triljuni ta’ għajnuna relatata mal-COVID-19 madwar l-UE.

Fl-2021 
l-ekonomija 
tal-UE mistennija 
tespandi 

b’4.8 % u 

b’4.5 %  
fl-2022. 

Fil-21 ta’ Ottubru 2020, il-Kummissjoni Ewropea ħarġet l-ewwel bonds soċjali tagħha 
biex tiffinanzja l-appoġġ temporanju biex jittaffew ir-riskji tal-qgħad fi skema 
ta’ emerġenza (SURE). Minn dakinhar il-Kummissjoni ttrasferiet il-fondi li nġabru 
lill-Istati Membri benefiċjarji fil-forma ta’ self. Sal-lum l-istrument SURE ta EUR 90 
biljun lil 19-il Stat Membru biex jappoġġa skemi nazzjonali ta’ xogħol b’ħinijiet iqsar. 
Fl-2020 biss, SURE għen biex jitħares l-impjieg ta’ bejn 25 miljun u 30 miljun ruħ fl-UE.

Bejn 1,5 miljun u 2,5 
miljun kumpanija 

bbenefikaw mix-SURE, li 
ppermettielhom iżommu 

l-ħaddiema.

L-Istati Membri ffrankaw 
madwar EUR 5,8 biljun 

f’pagamenti ta’ mgħax billi 
użaw SURE minflok 

joħorġu dejn sovran huma 
stess.

Fl-ewwel erba’ ħarġiet 
ta’ bonds il-

Kummissjoni ġabret 
EUR 53,5 biljun, li fuq 
medja ġew sottoskritti 

b’aktar minn 10 
darbiet aktar milli 
ħareġ għall-bejgħ.

EUR 8,2 biljun
Il-Belġju

EUR 511-il miljun
Il-Bulgarija

EUR 2 biljun
Iċ-Ċekja

EUR 5,3 biljun
Il-Greċja

EUR 504 miljun
L-Ungerija

EUR 21,3 biljun
Spanja

EUR 1 biljun
Il-Kroazja

EUR 27,4 biljun
L-Italja

EUR 603 miljun
Ċipru

EUR 2,5 biljun
L-Irlanda

EUR 305 miljun
Il-Latvja

EUR 230 miljun
L-Estonja

EUR 957 miljun

EUR 420 miljun

EUR 11,2-il biljun

Il-Litwanja

Malta

Il-Polonja

EUR 5,9 biljun
Il-Portugall

EUR 4,1 biljun 
Ir-Rumanija

EUR 630 miljun
Is-Slovakkja

EUR 1,1 biljun
Is-Slovenja

L-ammonti huma arrotondati.

L-istrument SURE: EUR 94,3 biljun

Il-finanzjament tal-politika ta’ koeżjoni kompla jkollu rwol ċentrali fl-appoġġ 
lill-Istati Membri biex jindirizzaw il-ħtiġijiet ta’ emerġenza fis-setturi tal-kura tas-
saħħa, tan-negozju u tal-impjiegi bis-saħħa tal-Inizjattivi ta’ Investiment fir-Rispons 
għall-Coronavirus.

Fl-2020 biss, SURE 
għen biex jitħares 
l-impjieg ta’ bejn 
25 miljun u 30 
miljun ruħ fl-UE.

EUR 7,6 biljun EUR 11,2-il 
biljun EUR 4,1 biljun

⇢ bħala għajnuna  
lill-isptarijiet  
biex jiksbu apparat 
mediku, tagħmir ta’ 
protezzjoni personali, 
ventilaturi u  
għall-ittestjar.

⇢ bħala għajnuna  
lin-negozji fis-setturi 
kollha tal-ekonomija, 
fosthom dawk li ntlaqtu 
l-agħar bħall-kultura,  
it-turiżmu u s-servizz  
tal-ikel.

⇢ bħala għajuna diretta 
lill-persuni, inklużi 
l-ħaddiema, permezz 
tal-implimentazzjoni u 
l-appoġġ ta’ skemi ta’ 
ħarsien tal-impjiegi.

Il-miżuri ta’ emerġenza fl-ambitu tal-Inizjattivi ta’ Investiment fir-Rispons għall-Coro-
navirus tal-politika ta’ koeżjoni tkomplew u ġew estiżi skont strument ġdid iffinanzjat 
min-NextGenerationEU: L-Assistenza fl-Irkupru għall-Koeżjoni u għat-Territorji tal-Ewro-
pa (Recovery Assistance for Cohesion and the Territories of Europe, REACT-EU). Dan 
l-istrument jipprovdi appoġġ ta’ emerġenza lis-settur tas-saħħa, lin-negozji u lill-ħad-
diema u tippromwovi l-investiment diġitali u ekoloġiku li jikkontribwixxi għall-irkupru 
ekonomiku.

NOĦORĠU AKTAR B’SAĦĦITNA MILL-PANDEMIJA

Fi tmiem l-2020 l-UE għamlet ftehim tassew storiku dwar l-akbar pakkett li qatt ġie 
ffinanzjat mill-baġit tal-UE, b’valur ta’ EUR 2,018 triljun (fi prezzijiet attwali). Dan jik-
konsisti mill-baġit fit-tul tal-UE ta’ bejn l-2021 u l-2027, li jammonta għal EUR 1,211 
triljun, miżjud bi EUR 806,9 biljun (fi prezzijiet attwali) permezz tan-NextGenerationEU, 
strument temporanju maħsub biex jenerġizza l-irkupru.

In-NextGenerationEU huwa aktar minn pjan ta’ rkupru. Għandna opportunità ta’ 
darba biex nibdlu l-ekonomiji tagħna u noħolqu opportunitajiet u impjiegi għal Ewropa 
adattata għall-futur. Il-qofol tagħha huwa l-Faċilità għall-Irkupru u r-Reżiljenza, li 
tikkonsisti minn EUR 723,8 biljun (fi prezzijiet attwali) f’għotjiet u self biex jiġu appoġġa-
ti r-riformi u l-investimenti mwettqa mill-Istati Membri tal-UE.

Ħamsa u għoxrin Stat Membru diġà ppreżentaw il-pjanijiet tagħhom għall-irkupru 
u r-reżiljenza lill-Kummissjoni Ewropea biex jibbenefikaw mill-appoġġ tal-faċilità. 
Il-pjanijiet jistabbilixxu pakkett koerenti ta’ riformi u proġetti ta’ investiment pubbliku li 
jikkontribwixxu għat-tranżizzjonijiet ekoloġiċi u diġitali tal-Ewropa u jagħmlu l-kontinent 
tagħna aktar imħejji u ġust għall-futur. Minħabba l-kobor tal-investimenti ta’ kwalità 
għolja u l-importanza tal-implimentazzjoni tar-riformi li qed jiġu promossi, il-Kummis-
sjoni pprovdiet assistenza ddedikata lill-Istati Membri fit-tħejjija tal-pjanijiet tagħhom 
għall-irkupru u r-reżiljenza fl-ambitu tal-Istrument ta’ Appoġġ Tekniku.

Sa tmiem Awwissu l-Kummissjoni vvalutat u approvat 18-il pjan nazzjonali għall-irku-
pru u r-reżiljenza li ġew ippreżentati. L-analiżi tagħha kkunsidrat jekk l-investimenti u 
r-riformi stabbiliti fil-pjanijiet jappoġġawx it-tranżizzjonijiet ekoloġiċi u diġitali; Jekk 
jikkontribwixxux biex jiġu indirizzati b’mod effettiv l-isfidi identifikati fis-Semestru 
Ewropew; u jekk dawn isaħħux il-potenzjal tat-tkabbir, il-ħolqien tal-impjiegi, il-koeżjoni 
territorjali u r-reżiljenza ekonomika u soċjali u istituzzjonali ta’ kull Stat Membru bħala 
prerekwiżit għal irkupru bbilanċjat.

L-ewwel żborżi, b’ammont ta’ aktar minn EUR 48 biljun, kienu diġà waslu fil-Belġju, 
fil-Ġermanja, fil-Greċja, fi Spanja, Franza, fl-Italja, fil-Litwanja, fil-Lussemburgu u fil-Por-
tugall, sas-26 ta’ Awwissu.

Diversi programmi taħt dawn l-intestaturi jirċievu allokazzjonijiet addizzjonali skont l-Artikolu 5 tar-Regolament (UE, Euratom) 2020/2093 (ir-“Regolament 
QFP” (MFFR)) (Orizzont Ewropa, InvestEU, EU4Health, Erasmus +, Ewropa Kreattiva, Ġustizzja, Ċittadini, programmi dwar l-ugwaljanza d-drittijiet u l-valuri u 
l-Fond għall-Ġestjoni Integrata tal-Fruntieri), mill-użu mill-ġdid ta’ diżimpenji skont l-Artikolu 15 tar-Regolament (UE, Euratom) 2018/1046 (ir-“regolament 
finanzjarju” (RF)) (Orizzont Ewropa) u minn riflussi mill-Fond Ewropew għall-Iżvilupp (l-Istrument Ewropew għall-Iżvilupp). L-allokazzjonijiet addizzjonali preċiżi 
se jiġu stabbiliti kull sena.
L-ammonti kollha huma f’biljun ta’ EUR, fi prezzijiet attwali, minn Novembru 2020.
Sors: Il-Kummissjoni Ewropea.

Total ta’
EUR 2,018

triljun

Suq uniku, innovazzjoni u diġitali
 

Koeżjoni, reżiljenza u valuri
EUR 426,7 biljun (+ EUR 776,5 biljun mill-NGEU)

Riżorsi naturali u ambjent
EUR 401 biljun (+ EUR 18,9-il biljun mill-NGEU)

Migrazzjoni u ġestjoni tal-fruntieri
EUR 25,7 biljun

Sigurtà u difiża
EUR 14,9-il biljun

Viċinat u d-dinja
EUR 110,6 biljun

Amministrazzjoni Pubblika Ewropea
EUR 82,5 biljun

(fi prezzijiet attwali)

NextGenerationEU
EUR 806,9 biljun

Il-baġit fit-tul
EUR 1 210,9 biljun

Totali: EUR2,018 triljun

EUR 149,5 biljun (+ EUR 11,5-il biljun mill-NGEU)

IL-FAĊILITÀ GĦALL-IRKUPRU U R-REŻILJENZA 
 EUR 723.8 biljun

ENERĠIZZAZZJONI
Teknoloġiji nodfa u rinnovabbli

RINNOVAZZJONI

IĊĊARĠJAR U RIFORNIMENT
TAL-KARBURANT
Stazzjonijiet tat-trasport 
u tal-iċċarġjar sostenibbli

TISĦIĦ
Cloud tad-data u proċessuri
sostenibbli

INGĦAQAD MAL-OĦRAJN
L-introduzzjoni ta’ servizzi broadband rapidi

MODERNIZZAZZJONI
Id-diġitalizzazzjoni
tas-servizzi pubbliċi

TAĦRIĠ MILL-ĠDID U TITJIB
TAL-ĦILIET
Edukazzjoni u taħriġ biex
jiġu appoġġati l-ħiliet diġitali

 

 

EUR 83,1 biljun

IL-FOND GĦAL TRANŻIZZJONI ĠUSTA
EUR10,9 billion

L-IŻVILUPP RURALI
EUR 8,1 biljun

INVESTEU
EUR 6,1 billion
ORIZZONT EURO PE 
EUR 5,4 biljun

RESCEU
EUR 2,0 biljun

REACT-EU
EUR 50,6 biljun

EUR 338,0 biljun 
f’sovvenzjonijiet

EUR 385,8 biljun f’self

NextGenerationEU
EUR 806,9

biljun

IN-NEXTGENERATIONEU: IL-KARATTERISTIĊI EWLENIN

Il-Kontribuzzjoni
tan-NextGenerationEU għal
programmi oħra

Effiċjenza enerġetika tal-bini

L-ammonti kollha huma fi prezzijiet attwali.

Il-pjanijiet nazzjonali jenħtieġ li jiddedikaw minimu ta’ 37 % tal-allokazzjoni totali tagħhom 
għal miżuri li jappoġġaw l-objettivi klimatiċi, u minimu ta’ 20 % għal miżuri li jappoġġaw 
it-tranżizzjoni diġitali. Il-Kummissjoni pproponiet seba’ oqsma ewlenin għal proġetti 
fl-oqsma ekoloġiċi u diġitali, biex tgħin fil-koordinazzjoni tal-miżuri fil-pjanijiet nazzjonali.

Enerġizzazzjoni. Il-forniment minn qabel ta’ teknoloġiji nodfa li jibqgħu 
validi fil-futur u l-aċċellerazzjoni tal-iżvilupp u l-użu ta’ sorsi rinnovabbli.

 
Rinnovazzjoni. It-titjib tal-effiċjenza fl-użu tal-enerġija tal-binjiet pubbliċi 
u privati.

 Iċċarġjar u riforniment tal-karburant. Il-promozzjoni ta’ teknoloġi-
ji nodfa u validi għall-futur biex jiġi aċċellerat l-użu ta’ stazzjonijiet tat-tra-
sport, tal-iċċarġjar u tal-karburant li huma sostenibbli, aċċessibbli u intelliġen-
ti u jiġu estiż it-trasport pubbliku.

Ingħaqad mal-oħrajn. L-introduzzjoni rapida tas-servizzi tal-broadband 
rapidu għar-reġjuni u d-djar kollha, inklużi n-networks tal-fibra u tal-5G.

 

Modernizzazzjoni. Id-diġitalizzazzjoni tal-amministrazzjoni u s-servizzi 
pubbliċi, inklużi s-sistemi ġudizzjarji u tal-kura tas-saħħa.

 
Tisħiħ. Iż-żieda tal-kapaċitajiet tal-cloud tad-data industrijali Ewropea u 
l-iżvilupp tal-aktar proċessuri b’saħħithom, avvanzati u sostenibbli.

 Taħriġ mill-ġdid u titjib tal-ħiliet. L-adattament tas-sistemi edu-
kattivi biex jappoġġaw il-ħiliet diġitali u t-taħriġ edukattiv u vokazzjonali 
għall-etajiet kollha.

Il-pjanijiet kollha akkoppjaw l-investimenti ma’ riformi biex jindirizzaw ir-rakkomanda-
zzjonijiet speċifiċi għall-pajjiż identifikati fis-Semestru Ewropew, pereżempju dwar is-swi-
eq tax-xogħol, l-edukazzjoni, il-kultura, il-kura tas-saħħa, il-ġustizzja u s-sostenibbiltà 
fit-tul tal-finanzi pubbliċi. Pereżempju, iċ-Ċekja se tintroduċi miżuri estensivi e-gvern, 

riforma tal-proċeduri biex jingħataw il-permessi tal-kostruzzjoni u miżuri kontra l-kor-
ruzzjoni, filwaqt li l-pjan tal-Ġermanja jipprevedi miżuri biex jiġu indirizzati l-ostakli 
għall-investiment u jitnaqqsu l-piżijiet amministrattivi. Spanja se ssaħħaħ il-klima 
imprenditorjali, billi qed tippjana azzjoni għal regolamentazzjoni aħjar, tnaqqis tal-pa-
gamenti tard u riforma tal-qafas tal-insolvenza u l-akkwist pubbliku. Franza se ttejjeb 
is-sostenibbiltà tal-finanzi pubbliċi u se tappoġġa lin-negozji biex jaċċessaw il-finanz-
jament. L-Italja se tħaffef is-sistema ġudizzjarja tagħha u se tnaqqas il-burokrazija 
għan-negozji. Il-Litwanja se tirriforma l-benefiċċji u l-pensjonijiet, biex issaħħaħ ix-xib-
ka ta’ sikurezza. L-Awstrija se tirriforma s-sistema tat-taxxa tagħha biex tnaqqas 
l-emissjonijiet tas-CO2, permezz ta’ inċentivi għal teknoloġiji li ma jagħmlux ħsara 
lill-klima. Dawn huma kollha riformi li l-Ewropej kienu qed jitolbu s-snin, li issa qed 
jinbidlu f’realtà bis-saħħa ta’ NextGenerationEU.

37 %
tan-nefqa għal investimenti 

u riformi KLIMATIĊI

20 %
tan-nefqa għat-trawwim
tat-tranżizzjoni DIĠITALI

Kull pjan għall-irkupru u reżiljenza se jkollu jinkludi minimu ta’

IL-FINANZJAMENT TAL-IRKUPRU

Biex tiffinanzja n-NextGenerationEU, il-Kummissjoni - f’isem l-UE - qed tissellef riżorsi 
mis-swieq kapitali. Fil-15 ta’ Ġunju 2021, il-Kummissjoni ġabret EUR 20 biljun fl-ew-
wel tranżazzjoni tagħha fl-ambitu tan-NextGenerationEU, permezz ta’ bond ta’ 
10 snin. Din kienet l-akbar ħarġa istituzjonali ta’ bonds li qatt kien hawn fl-Ewropa, 
l-akbar tranżazzjoni istituzzjonali b’segment wieħed u l-akbar ammont li l-UE qatt ġabret 
fi tranżazzjoni waħda. Minbarra t-tranżazzjonijiet l-oħra li saru f’Ġunju u f’Lulju, sa issa 
l-Kummissjoni ġabret EUR 45 biljun permezz ta’ bonds fit-tul u żgurat finanzjament 
addizzjonali permezz ta’ mezzi oħra bis-saħħa tal-istrateġija ta’ self diversifikata tagħha 
għan-NextGenerationEU.

Dawn l-operazzjonijiet huma possibbli minħabba li sal-aħħar ta’ Mejju 2021 l-Istati 
Membri kollha kienu rratifikaw - fi żmien rekord - id-deċiżjoni dwar ir-riżorsi proprji, li 
tistabbilixxi kif jiġi ffinanzjat il-baġit tal-UE. Id-Deċiżjoni dwar ir-riżorsi proprji introduċi-
et ukoll sors ġdid ta’ finanzjament għall-baġit tal-UE. Ir-riżorsa proprja mill-plastik, 
li hija kontribuzzjoni bbażata fuq l-iskart mill-imballaġġ tal-plastik mhux riċiklat, ġiet 
introdotta b’mod retroattiv minn Jannar 2021 bħala sors ta’ dħul ġdid għall-baġit tal-UE 
għall-2021-2027. Flimkien mal-fluss tal-introjtu fiskali, dan se jġib benefiċċji addizz-
jonali billi jżid l-azzjoni klimatika. Fis-snin li ġejjin il-Parlament Ewropew, l-Kunsill u 
l-Kummissjoni, se jaħdmu flimkien biex jintroduċu riżorsi proprji ġodda għall-baġit tal-
UE biex jindirizzaw objettivi ta’ politika bħat-tibdil fil-klima u t-tranżizzjoni diġitali filwaqt 
li jiġbru fondi għall-irkupru Ewropew. Bħala l-ewwel pass, fit-tieni nofs tal-2021 il-Kum-
missjoni biħsiebha tippreżenta pakkett ta’ riżorsi proprji. Dan il-pakkett se jinkludi wkoll 
soluzzjoni ta’ finanzjament u mekkaniżmi baġitarji meħtieġa għall-ħolqien ta’ Fond 
Soċjali għall-Klima biex jgħin itaffi l-konsegwenzi soċjali fuq terminu qasir tat-tranżizz-
joni klimatika.

F’Ġunju 2021, 
il-Kummissjoni 
ġġenerat EUR 20 
biljun fl-ewwel 
tranżazzjoni 
tagħha min-
NextGenerationEU.

Il-Faċilità Nikkollegaw l-Ewropa
(Trasport, Enerġija, Diġitali)

EUR 20,7 biljun

InvestEU
EUR 3,0 biljun

Il-Programm
Spazjali Ewropew

EUR 14,9-il biljun

Il-Programm Ewropa Diġitali
EUR 7,6 biljun

Il-Programm tas-Suq Uniku
EUR 4,2 biljun

Ġustizzja, ċittadini, ugwaljanza, drittijiet u valuri
EUR 0,9 biljun

PRIJORITAJIET ĠODDA
U MSAĦĦA EUR 377,3 BILJUN

Oħrajn
EUR 105 biljun

Orizzont Ewropa
EUR 86,1 biljun

L-Istrument
ta’ Viċinat,

ta’ Kooperazzjoni
għall-Iżvilupp u ta’

Kooperazzjoni
Internazzjonali

EUR 79,5 biljun

Għajnuna Umanitarja
EUR 11,6-il biljun

L-UE għas-Saħħa
EUR 2,4 biljun 

Il-Fond għal Tranżizzjoni Ġusta
EUR 8,4 biljun

Il-Programm għall-Ambjent
u l-Azzjoni Klimatika (LIFE)
EUR 5,4 biljun

IL-POLITIKA TA’ 
KOEŻJONI EUR 372,6 BILJUN

Il-Fond ta’
Koeżjoni (FK)

EUR 48 biljun
Il-Fond Ewropew għall-Iżvilupp

Reġjonali (FEŻR) 
EUR 226 biljun

Il-Fond Soċjali
Ewropew Plus (FSE+)

EUR 98,5 biljun

IL-POLITIKA AGRIKOLA
KOMUNI (PAK)
EUR 378,5 BILJUN

Il-Fond Agrikolu Ewropew
ta’ Garanzija (FAEG) 

EUR 291 biljun 

Il-Fond Agrikolu 
Ewropew 

għall-Iżvilupp 
Rurali (FAEŻR)

EUR 87,4 biljun

Iffinanzjati mill-Qafas Finanzjarju Pluriennali biss. Xi politiki bħall-koeżjoni, u programmi bħall-Fond Agrikolu Ewropew għall-Iżvilupp Rurali 
(FAEŻR), il-Fond għal Tranżizzjoni Ġusta, InvestEU, rescEU u Orizzont Ewropa - jirċievu allokazzjonijiet supplimentari min-NextGenerationEU. 
L-FSE + huwa allokat EUR 0,8 biljun addizzjonali għall-impjiegi u l-innovazzjoni soċjali, barra mill-politika ta’ koeżjoni. Diversi programmi 
jirċievu allokazzjonijiet supplimentari addizzjonali skont l-Artikolu 5 tal-MFFR, mill-użu mill-ġdid ta’ diżimpenji skont l-Artikolu 15 tar-RF u minn 
rimborżi potenzjali mill-Fond Ewropew għall-Iżvilupp. L-allokazzjonijiet addizzjonali preċiżi se jiġu stabbiliti kull sena.
L-ammonti kollha huma f’biljun ta’ EUR, fi prezzijiet attwali, minn Novembru 2020.
Sors: Infografika oriġinarjament imfassla mill-Kunsill tal-Unjoni Ewropea.

Qafas Finanzjarju Multiannwali 2021-2027

Ewropa Kreattiva
EUR 1,8 biljun

RescEU
EUR 1,3 biljun

Erasmus+
EUR 24,6 biljun

L-ISTAT TAL-UNJONI 2021 IL-KISBIET

17



3.  NIBNU EWROPA AKTAR 
EKOLOĠIKA, AKTAR DIĠITALI U 
AKTAR SOĊJALMENT ĠUSTA

IL-PATT EKOLOĠIKU EWROPEW

Saħħitna stess tiddependi fuq saħħet il-pjaneta tagħna. Hija biss pjaneta b’saħħitha li 
tista’ tappoġġa l-benesseri fit-tul taċ-ċittadini tal-UE. Fl-istess ħin, it-tranżizzjoni ekoloġi-
ka toffri opportunitajiet ekonomiċi tremendi, u tista’ tixpruna l-irkupru tal-Ewropa. Mat-
ul il-pandemija, il-Kummissjoni Ewropea żiedet il-ħidma tagħha biex il-Patt Ekoloġiku 
Ewropew isir realtà. Flimkien man-NextGenerationEU, il-Kummissjoni ippreżentat 
leġiżlazzjoni ġdida li se tgħin lill-poplu tagħna u lill-ekonomija tagħna jkomplu jirnexxu 
filwaqt li jitgħallmu jgħixu f’konfini planetarji.

F’Ġunju 2021, il-Parlament Ewropew u l-Kunsill adottaw il-Liġi Ewropea dwar il-Kli-
ma, pass ewlieni fl-implimentazzjoni tal-Patt Ekoloġiku Ewropew. Fil-leġiżlazzjoni hija 
tistabbilixxi l-impenn tal-UE li tilħaq in-newtralità klimatika sal-2050 u l-mira intermed-
ja li jitnaqqsu l-emissjonijiet netti tal-gassijiet b’effett ta’ serra b’mill-inqas 55 % sal-
2030, meta mqabbla mal-livelli tal-1990.

Biex twettaq dawn il-miri ambizzjużi, fl-14 ta’ Lulju 2021 il-Kummissjoni ppreżentat 
il-pakkett tal-Patt Ekoloġiku Ewropew. Fil-pakkett - li tħabbar għall-ewwel darba 
mill-President von der Leyen fid-diskors tagħha dwar l-Istat tal-Unjoni tal-2020 - il-Kum-
missjoni ppreżentat 12-il proposta differenti.

Skema msaħħa tal-UE għall-iskambju ta’ kwoti tal-
emissjonijiet, tapplika l-iskambju ta’ kwoti tal-emissjonijiet 
għat-trasport bit-triq, il-bini u s-settur marittimu, b’Fond Soċjali 
għall-Klima biex jagħmel it-tranżizzjoni ġusta billi jgħin lill-
familji vulnerabbli tal-UE fil-kontijiet tal-enerġija tagħhom, fix-
xiri ta’ vetturi elettriċi jew fir-rinnovazzjoni ta’ djarhom.

Miri nazzjonali ogħla skont ir-regolament dwar il-
kondiviżjoni tal-isforzi li jistabbilixxi miri annwali vinkolanti 
dwar l-emissjonijiet għal kull Stat membru, ibbażati fuq il-
prinċipji tal-ġustizzja, il-kosteffiċjenza u l-integrità ambjentali.

Żieda fl-effiċjenza enerġetika u sehem akbar ta’ sorsi ta’ 
enerġija rinnovabbli fis-sistemi tal-enerġija tal-UE. 

Il-Liġi Ewropea 
dwar il-Klima 
tistabbilixxi 
fil-leġiżlazzjoni 
l-impenn tal-UE li 
tilħaq in-newtralità 
klimatika sal-2050.

Inċentivi aktar b’saħħithom għar-restawr u t-tkabbir ta’ bjar 
tal-karbonju naturali mis-settur tal-użu tal-art skont 
regolament rivedut dwar l-użu tal-art, it-tibdil fl-użu tal-art u 
l-forestrija.

Standards tal-emissjonijiet tas- CO2 riveduti u aktar stretti 
għall-karozzi u għall-vannijiet biex tiġi żgurata triq ċara lejn 
l-ilħuq tal-mobilità b’emissjonijiet żero fl-2050, flimkien ma’ 
infrastruttura suffiċjenti u xierqa ta’ karburanti alternattivi.

Proposti biex jiżdied l-għadd ta’ persuni li jużaw karburanti 
alternattivi fis-settur tal-avjazzjoni u dak tal-baħar biex 
b’hekk jitnaqqsu l-emissjonijiet tas-CO2 relatati.

Mekkaniżmu ta’ Aġġustament tal-Karbonju fil-Fruntieri biex tiġi 
evitata r-rilokazzjoni tal-emissjonijiet tal-karbonju u 
titrawwem l-ambizzjoni klimatika f’pajjiżi mhux tal-UE, filwaqt li 
jiġu rispettati r-regoli tal-Organizzazzjoni Dinjija tal-Kummerċ.

Proposti biex it-tassazzjoni fuq il-prodotti tal-enerġija u 
l-elettriku tiġi allinjata mal-ambizzjonijiet klimatiċi msaħħa 
tagħna.

Dan huwa biss l-aħħar pass f’sena ta’ ħafna inizjattivi tal-Patt Ekoloġiku Ewropew. 

Ftit wara d-diskors tal-Istat tal-Unjoni tas-sena l-oħra, fl-14 ta’ Ottubru 2020, il-Kum-
missjoni ppreżentat il-proposta dwar l-istrateġija tal-mewġa ta’ rinnovazzjoni, bil-għan 
li tagħti spinta lir-rinnovazzjoni tal-bini kemm pubbliku kif ukoll privat biex isiru aktar 
effiċjenti fl-użu tal-enerġija. Il-mewġa ta’ rinnovazzjoni għandha l-għan li tirdoppja 
r-rati annwali ta’ rinnovazzjoni tal-enerġija matul l-10 snin li ġejjin, ittejjeb il-kwalità 
tal-ħajja għan-nies, tnaqqas l-emissjonijiet tal-gassijiet serra tal-Ewropa u toħloq sa 
160 000 impjieg ekoloġiku addizzjonali fis-settur tal-kostruzzjoni. Meta kważi 34 miljun 
ċittadin Ewropew ma għandhomx il-mezzi finanzjarji biex isaħħnu djarhom kif suppost, 
ir-renovazzjoni se ttejjeb ukoll is-saħħa u l-benesseri tal-persuni vulnerabbli filwaqt li 
tnaqqas il-kontijiet tagħhom tal-enerġija.

Biex tiġi żgurata tranżizzjoni soċjalment ġusta u bbilanċjata lil hinn mill-karburanti 
fossili u l-industriji li jniġġsu ħafna, il-finanzjament bil-Mekkaniżmu għal Tranżizzjoni 
Ġusta, inkluż il-Fond għal Tranżizzjoni Ġusta u l-Faċilità ta’ Self għas-Settur Pubbliku, 
sar disponibbli għall-Istati Membri fl-2021, b’mod partikolari biex tiġi promossa d-di-
versifikazzjoni tal-impjiegi u n-negozji fir-reġjuni l-aktar milquta. 

Fit-18 ta’ Novembru 2020, il-Kummissjoni ppreżentat l-approċċ komprensiv tagħha biex 
twettaq l-għanijiet ta’ żvilupp sostenibbli tan-Nazzjonijiet Uniti. L-għada hija 
ppreżentat l-istrateġija tal-UE dwar l-enerġija rinnovabbli offshore, li għandha 
l-għan li tistimula żieda fil-produzzjoni tal-enerġija offshore.

Fid-9 ta’ Diċembru 2020 il-Kummissjoni adottat l-istrateġija tagħha għal mobilità 
sostenibbli u intelliġenti flimkien ma’ pjan ta’ azzjoni li jikkonsisti fi 82 inizjattiva, li 
jistabbilixxu perkors ċar lejn il-kisba ta’ tnaqqis ta’ 90 % fl-emissjonijiet ta’ gassijiet 
serra relatati mat-trasport sal-2050.

Il-Kummissjoni adottat ukoll strateġija ġdida tal-UE għall-adattament għat-tibdil 
fil-klima fit-23 ta’ Frar 2021, li turi kif l-UE tista’ ssir reżiljenti għall-klima sal-2050. 
F’Mejju il-Kummissjoni żammet il-wegħda tagħha għal pjan ta’ azzjoni ta’ tniġġis 
żero u pproponiet approċċ ġdid għal ekonomija blu sostenibbli, bil-għan li tipprovdi 
aktar koerenza u sinerġiji għall-industriji li joperaw madwar l-oċeani, l-ibħra u l-kosti. 
Il-pjan ta’ azzjoni ta’ tniġġis żero jistabbilixxi miri ewlenin għall-2030: it-titjib tal-kwal-
ità tal-arja u tal-ilma b’55 % u 50 % rispettivament.

L-investituri jeħtieġu regoli ċari biex jorjentaw mill-ġdid l-investiment lejn teknoloġiji u 
negozji aktar sostenibbli, u biex jappoġġaw l-objettivi tal-Patt Ekoloġiku Ewropew. Għal 
din ir-raġuni, f’April 2021, il-Kummissjoni pproponiet kriterji tekniċi biex tikklassifika 
l-attivitajiet ekonomiċi sostenibbli permezz tal-Att Delegat dwar it-Tassonomija 
tal-UE dwar il-Klima, li jkopri s-setturi responsabbli għal 80 % tal-gassijiet serra 
diretti fl-UE. Il-Kummissjoni pproponiet ukoll direttiva dwar ir-rappurtar korporat-
tiv dwar is-sostenibbiltà, li tirrikjedi li l-kumpaniji l-kbar kollha jiżvelaw ir-rekord 
tagħhom dwar il-klima u s-sostenibbiltà. F’Lulju 2021 adottat strateġija għall-fi-
nanzjament tat-tranżizzjoni lejn ekonomija sostenibbli, li tiċċara kif is-setturi 
kollha tal-ekonomija reali jistgħu jaqilbu lejn is-sostenibbiltà, kif is-settur finanzjarju 
jenħtieġ li jikkontribwixxi għal din it-tranżizzjoni, kif il-finanzi sostenibbli jistgħu jsiru 
aktar inklużivi u kif tiġi asserita t-tmexxija globali tal-UE f’dan il-qasam. F’Lulju 2021 
il-Kummissjoni adottat ukoll proposta għal regolament li jistabbilixxi standard għall-
bonds ekoloġiċi Ewropej.

Bl-istrateġija dwar il-metan, il-Kummissjoni Ewropea ppreżentat pjan direzzjonali 
ċar lejn it-tnaqqis tal-emissjonijiet tal-metan fl-UE. L-istrateġija għas-sostenibbiltà 
tas-sustanzi kimiċi għandha l-għan li ssaħħaħ l-innovazzjoni għal sustanzi kimiċi 
sikuri u sostenibbli u żżid il-protezzjoni tas-saħħa tal-bniedem u tal-ambjent. Il-Kum-
missjoni pproponiet ukoll qafas regolatorju ġdid dwar il-batteriji biex tagħmilhom 
aktar sostenibbli matul iċ-ċiklu tal-ħajja tagħhom.

Il-politika agrikola komuni li għadha kemm ġiet riformata, li dwarha ntlaħaq ftehim 
proviżorju f’Ġunju 2021, għandha tippermetti lill-biedja Ewropea ssir aktar ekoloġika, 
aktar ġusta u aktar flessibbli. Dan imur id f’id mal-pjan ta’ azzjoni għall-produzzjoni 
organika ta’ Marzu 2021, li għandu l-għan li jittrasforma 25 % tal-art agrikola f’art 

għall-biedja organika sal-2030. Fl-14 ta’ Lulju il-Kummissjoni adottat strateġija 
ġdida għall-foresti biex tiżgura foresti b’saħħithom u reżiljenti li jikkontribwixxu 

b’mod sinifikanti biex ireġġgħu lura t-telf tal-bijodiversità u biex tinkiseb in-new-
tralità klimatika.

Din hija l-aktar riforma ambizzjuża tal-leġiżlazzjoni tal-UE mmirata lejn 
it-tħejjija tal-ekonomija Ewropea għal futur newtrali għall-klima u l-ind-
irizzar tat-tibdil fil-klima, it-telf tal-bijodiversità u l-iskarsezza tar-riżor-
si. Flimkien mar-riżorsi enormi li ġejjin min-NextGenerationEU, dan huwa 
pass kbir għall-kontinent tagħna biex jilħaq l-għan tan-newtralità 
klimatika sal-2050.

Il-Patt Ekoloġiku Ewropew mhuwiex biss inizjattiva ambjentali jew ekono-
mika ambizzjuża - huwa wkoll proġett kulturali ġdid. Il-Bauhaus Ewro-
pea l-Ġdida - inizjattiva mħabbra mill-President von der Leyen fid-dis-

kors tagħha tal-Istat tal-Unjoni tal-2020 - stabbilixxiet spazju ta’ ħolqien 
konġunt fejn l-arkitetti, l-artisti, l-istudenti, l-inġiniera u d-disinjaturi jaħd-

Il-pjan ta’ azzjoni 
ta’ tniġġis żero 
jistabbilixxi 
miri ewlenin 
għall-2030:   
it-titjib tal-
kwalità tal-
arja u tal-ilma 

b’55 % 

u 50 % 
rispettivament.

mu flimkien biex ilaqqgħu l-istil mas-sostenibbiltà. Il-Bauhaus 
Ewropew Ġdid beda moviment madwar it-trasformazzjoni 

tal-ambjent mibni u l-iżvilupp ta’ stil ta’ ħajja aktar 
ekoloġiku u aktar ġust, u eluf ta’ kontribuzzjonijiet u 

avvenimenti madwar l-Ewropa kollha wittew it-triq 
għall-passi li jmiss tal-inizjattiva.

Il-programm Orizzont Ewropa se jkun stru-
mentali wkoll biex jintlaħqu l-miri tal-Patt 
Ekoloġiku, billi se jikkontribwixxi mill-inqas 
35 % tal-baġit ġenerali tiegħu għall-objettivi 
klimatiċi, inkluż permezz ta’ sħubijiet fit-tul 
mal-industrija f’oqsma ewlenin bħall-
idroġenu nadif, l-avjazzjoni u l-batteriji. 

L-UE użat EUR 1 biljun fl-ewwel Patt 
Ekoloġiku fid-dinja sejħa għar-riċerka u 
l-innovazzjoni biex tavvanza t-teknoloġija, 

ittejjeb l-għarfien tagħna fir-rigward ta’ 
kwistjonijiet ta’ azzjoni klimatika u sostenib-

biltà u ssaħħaħ l-involviment taċ-ċittadini 
mal-objettivi tal-Patt Ekoloġiku Ewropew. Kien 

hemm rispons kbir mill-komunità tar-riċerka, minn 
setturi pubbliċi u privati b’valur ta’ aktar minn 

EUR 8 biljuni. 

Hemm ukoll azzjoni ġdida biex tappoġġa, tippromwovi u 
tesibixxi 100 belt Ewropea fit-trasformazzjoni sistemika tagħhom 

lejn klima newtrali sal-2030, u li dawn l-ibliet isiru hubs ta’ esperimen-
tazzjoni u innovazzjoni għall-ibliet kollha. 

Is-sostenibbiltà teħtieġ trasformazzjoni profonda tal-mentalità tagħna u l-involviment 
dirett taċ-ċittadini. Kull ċittadin jista’ jkollu rwol fit-tranżizzjoni ekoloġika. Huwa għalhekk 
li l-Kummissjoni nediet il-Patt Klimatiku Ewropew f’Diċembru, bħala parti mill-Patt 
Ekoloġiku. Il-Patt ilaqqa’ nies minn kull qasam tal-ħajja u jippermettilhom jispiraw u 
jitgħallmu minn xulxin filwaqt li jaġixxu bħala ambaxxaturi volontarji tal-Patt Klimatiku. 
Aktar minn 501 ambaxxatur mill-Istati Membri kollha huma diġà parti min-network.

INVARAW ID-DEĊENNJU DIĠITALI TAL-EWROPA

Il-pandemija tal-coronavirus uriet il-benefiċċji essenzjali tad-diġitalizzazzjoni. L-infras-
truttura diġitali tal-Ewropa ta’ klassi dinjija ġabet magħha vantaġġi kbar matul 
il-pandemija, minn kapaċità ta’ konnessjoni mal-ħbieb u l-familja sax-xogħol mid-
dar u t-tgawdija tax-xiri online. Madankollu, il-pandemija wriet ukoll il-ħtieġa 
li t-trasformazzjoni diġitali tal-Ewropa tiġi aċċellerata aktar. 

Fid-9 ta’ Marzu 2021 il-Kummissjoni ppreżentat viżjoni ġdida għat-tras-
formazzjoni diġitali tal-Ewropa sal-2030. Id-Deċennju Diġitali 
tal-Ewropa jistrieħ fuq erba’ pilastri kardinali, kif spjegat fil-grafika 
li ġejja.

L-UE użat 
EUR 1 biljun 
fl-ewwel 
sejħa fid-dinja 
għar-riċerka u 
l-innovazzjoni 
mill-Patt 
Ekoloġiku. 

Speċjalisti fl-ICT
20 miljun, u titjib fil-konverġenza bejn il-ġeneri

Ħiliet Diġitali Bażiċi
Mhux anqas minn 80 % tal-popolazzjoni

Ħiliet

L-użu tat-teknoloġija
75 % tal-kumpaniji tal-UE li jużaw
cloud/IA/big data

Innovaturi
Tkabbir ta’ negozji li qed jespandu
u finanzjament biex jirdoppjaw
il-“unicorns” fl-UE

Dawk li jadottaw tard
Aktar minn 90 % tal-SMEs Ewropej
jilħqu mill-inqas livell bażiku 
ta’ intensità diġitali

It-trasformazzjoni
diġitali tan-negozji

Is-servizzi pubbliċi ewlenin
100 % online

e-saħħa
100 % taċ-ċittadini b’aċċess għar-rekords mediċi

L-identità diġitali
80 % taċ-ċittadini li jużaw ID diġitali

Id-diġitalizzazzjoni
tas-servizzi pubbliċi

Il-konnettività
Gigabit għal kulħadd, 5G kullimkien

Semikondutturi mill-aktar
avvanzati
Sehem doppju tal-UE tal-produzzjoni
globali

Data — edge u cloud
10 000 nodi tal-edge b’livell għoli
ta’ sigurtà u newtrali għall-klima

Computing
L-ewwel kompjuter b’aċċellerazzjoni
quantum

Infrastrutturi diġitali
siguri u sostenibbli

Dawn l-erba’ oqsma jikkostitwixxu l-kumpass diġitali tal-Ewropa - gwida li se tittraduċi 
l-ambizzjonijiet diġitali tal-UE għall-2030 f’riżultati konkreti permezz ta’ stadji importan-
ti ewlenin, struttura ta’ governanza konġunta robusta u proġetti possibbli multinazzjona-
li li jikkombinaw investimenti mill-UE, mill-Istati Membri u mis-settur privat. Sabiex kull 
ċittadin tal-UE jingħata s-setgħa u jiġi protett, il-Kummissjoni se tipproponi li tinkludi tali 
sett ta’ prinċipji u drittijiet diġitali f’dikjarazzjoni interistituzzjonali solenni.

Biex tirfed it-tranżizzjoni diġitali, il-Kummissjoni ppreżentat għadd ta’ proposti leġiżlat-
tivi ewlenin mid-diskors tal-Istat tal-Unjoni tas-sena li għaddiet. L-ewwel nett, fil-15 ta’ 
Diċembru 2020 hija pproponiet riforma ambizzjuża tal-ispazju diġitali permezz tal-Att 
dwar is-Servizzi Diġitali u l-Att dwar is-Swieq Diġitali. L-għan tal-Att dwar is-
Servizzi Diġitali huwa li l-valuri li ngħożżu fid-dinja offline jiġu rrispettati wkoll online. 
Fil-livell l-aktar bażiku tiegħu, dan ifisser li dak li huwa illegali jenħtieġ li jkun illegali 
online ukoll. L-att dwar is-Servizzi Diġitali jiċċara wkoll li l-akbar pjattaformi tal-media 
soċjali għandu jkollhom responsabbiltà akbar minn sempliċi sit web jew suq lokali. L-Att 
dwar is-Swieq Diġitali jirregola l-attivitajiet ta’ pjattaformi diġitali kbar biex jiżgura li 
s-suq uniku diġitali Ewropew jibqa’ miftuħ u kontestabbli.

Meħuda flimkien, dawn iż-żewġ biċċiet ta’ leġiżlazzjoni joħolqu ġabra ta’ regoli moder-
na għas-suq uniku, bil-valuri Ewropej fil-qalba tiegħu. Dawn se jrawmu l-innovazzjoni, 
it-tkabbir u l-kompetizzjoni, u se jipprovdu lill-utenti b’servizzi online ġodda, aħjar u 
aktar affidabbli.

Aktar tard, fil-25 ta’ Novembru l-Kummissjoni ppreżentat l-Att dwar il-Gover-
nanza tad-Data, biex tiffaċilita l-kondiviżjoni tad-data madwar l-UE u bejn 
is-setturi u biex tappoġġa l-ispazji tad-data Ewropej; id-direttiva l-ġdida 
dwar is-sigurtà tan-networks u tas-sistemi tal-informazzjoni, biex 
tiżdied ir-reżiljenza ċibernetika tas-setturi kritiċi pubbliċi u privati bħall-isptar-
ijiet, il-grilji tal-enerġija, il-ferroviji, iċ-ċentri tad-data, l-amministrazzjoni-
jiet pubbliċi, il-laboratorji tar-riċerka u l-faċilitajiet li jimmanifatturaw ap-
parat mediku kritiku u mediċini; l-ewwel qafas legali li qatt sar dwar l-in-
telliġenza artifiċjali, biex jiġu garantiti s-sikurezza u d-drittijiet funda-
mentali tal-persuni u n-negozji filwaqt li jissaħħu l-adozzjoni, l-investiment 
u l-innovazzjoni tal-intelliġenza artifiċjali madwar l-UE; u proposta għal 
identità diġitali Ewropea li se tkun disponibbli għaċ-ċittadini, ir-residenti 
u n-negozji kollha tal-UE biex jagħtu prova tal-identità tagħhom, jikkondividu 
dokumenti elettroniċi u jaċċessaw servizzi online.

Barra minn hekk, il-Kummissjoni nediet inkjesta settorjali dwar l-internet tal-oġġet-
ti relatat mal-konsumatur biex tidentifika, minn kmieni, kwistjonijiet potenzjali ta’ kom-
petizzjoni f’dan is-settur li qed jikber. Hija tkompli wkoll tinforza b’mod vigoruż ir-regoli 
tal-kompetizzjoni, bil-ftuħ ta’ investigazzjonijiet ġodda dwar abbużi potenzjali minn gward-
jani diġitali f’diversi swieq, bħar-reklamar diġitali. Dawn l-inizjattivi kollha huma fil-qalba 
biex il-viżjoni tal-Kummissjoni tad-Deċennju Diġitali tal-Ewropa ssir realtà.

Biex issaħħaħ il-vantaġġ teknoloġiku tal-Ewropa u tappoġġa l-bażi industrijali tagħha, 
fit-22 ta’ Frar 2021 il-Kummissjoni adottat pjan ta’ azzjoni ta’ 11-il puntdwar is-sin-
erġiji bejn l-industriji ċivili, tad-difiża u tal-ispazju.

Is-servizzi finanzjarji diġitali qed jimmodernizzaw l-ekonomija Ewropea u qed jibdlu 
lill-Ewropa f’attur diġitali globali. Bħala tali, f’Settembru 2020, il-Kummissjoni ppropo-
niet pakkett dwar il-finanzi diġitali, għal settur finanzjarju kompetittiv tal-UE li 
jagħti lill-konsumaturi aċċess għal prodotti finanzjarji innovattivi, filwaqt li jiggarantixxi 
l-protezzjoni tal-konsumatur u l-istabbiltà finanzjarja. Il-pakkett jinkludi strateġija 
għall-finanzi diġitali u proposti dwar il-kriptoassi u r-reżiljenza operazzjonali 
diġitali. L-adozzjoni tal-finanzi diġitali se tillibera l-innovazzjoni Ewropea u tgħin biex 
jiġu żviluppati prodotti finanzjarji aħjar għall-konsumaturi, inkluż għal persuni li bħalis-
sa ma għandhomx aċċess għal servizzi finanzjarji. Dan jiżblokka modi ġodda ta’ kif 
il-finanzjament jiġi dirett lejn in-negozji tal-UE, b’mod partikolari l-SMEs.

Hemm bżonn li l-UE jkollha settur finanzjarju diġitali kompetittiv li jagħti lill-konsuma-
turi aċċess għal prodotti finanzjarji innovattivi, filwaqt li jiggarantixxi l-protezzjoni 
tal-konsumatur u l-istabbiltà finanzjarja. Il-Kummissjoni Ewropea u l-Bank Ċentrali 
Ewropew, fil-livell tekniku, qegħdin flimkien jeżaminaw sett ta’ kwistjonijiet legali, tekniċi 
u ta’ politika li jistgħu rriżultaw fil-kuntest tal-introduzzjoni possibbli ta’ euro diġitali.

SUQ UNIKU AKTAR B’SAĦĦTU GĦALL-IRKUPRU 
TAL-EWROPA

Biex tibni suq uniku aktar b’saħħtu għall-irkupru tal-Ewropa, fil-5 ta’ Mejju 2021 il-Kummis-
sjoni Ewropea aġġornat l-istrateġija industrijali tal-UE tas-sena li għaddiet. Il-miżu-
ri l-ġodda se jkunu ta’ benefiċċju kbir għall-impriżi ż-żgħar u dawk ġodda permezz ta’ suq 
uniku msaħħaħ u billi ma jibqgħux jiddependu daqstant fuq il-provvista. Dawn il-miżuri se 
jgħinu wkoll biex tissawwar l-aċċellerazzjoni tat-tranżizzjonijiet ekoloġiċi u diġitali.

Il-progress sinifikanti li sar fl-iżvilupp ta’ ktajjen tal-valur li huma sostenibbli, innovattivi 
u kompetittivi f’livell dinji kien possibbli minħabba approċċ ibbażat fuq l-alleanzi, jiġifi-

Aktar tard,  
il-Kummissjoni 
ppreżentat 
l-Att dwar 
il-Governanza 
tad-Data, 
biex tiffaċilita 
l-kondiviżjoni 
tad-data madwar 
l-UE u bejn is-
setturi u biex 
tappoġġa l-ispazji 
tad-data Ewropej.

eri l-Alleanza Ewropea tal-Batteriji, l-Alleanza Ewropea dwar il-Materja Prima u l-Alle-
anza Ewropea għall-Idroġenu Nadif.

NIBNU EWROPA SOĊJALI B’SAĦĦITHA

L-UE għandha ekonomija soċjali tas-suq unika. Il-pandemija kkawżat tibdil immedjat 
u drastiku fl-impjiegi tagħna, fis-sistemi ta’ protezzjoni soċjali tagħna u fil-ħajja soċja-
li tagħna. Saħansitra qabel il-pandemija, is-swieq tax-xogħol u l-ekonomiji tagħna kienu 
qed jissawru mill-ġdid bl-impatti tat-tibdil fil-klima, id-diġitalizzazzjoni u x-xejriet de-
mografiċi. Biex tissodisfa l-ħtiġijiet ta’ dawn it-trasformazzjonijiet fit-tul, u biex tindi-
rizza l-impatt immedjat tal-pandemija, l-UE teħtieġ kodiċi soċjali ġdid biex ikun żgurat 
li, anki f’dinja li qed tinbidel, il-wegħda soċjali tal-Unjoni Ewropea ma tinbidilx.

Is-Summit Soċjali ta’ Porto ġab bidla radikali għad-drittijiet soċjali fl-Ewropa. Il-mexx-
ejja tal-UE, is-sħab soċjali u r-rappreżentanti tas-soċjetà ċivili ltaqgħu fis-7 u t-8 ta’ 
Mejju 2021 u impenjaw ruħhom li jkomplu jimplimentaw il-Pilastru Ewropew tad-Drit-
tijiet Soċjali, u ddikjaraw li wasal iż-żmien li tittieħed azzjoni. F’Porto, il-mexxejja tal-UE 

approvaw il-proposta tal-Kummissjoni biex jinħoloq sett ġdid ta’ miri soċjali miżurabb-
li li għandhom jintlaħqu sal-2030.

Mill-inqas 

78 %
tal-popolazzjoni li jkollhom 

bejn l-20 u l-64 sena 
jenħtieġ li jkunu  

impjegati sal-2030

Mill-inqas  

60 %
tal-adulti kollha jenħtieġ li 
jipparteċipaw f’taħriġ 

kull sena sal-2030

Mill-inqas  

15-il miljun 
persuna inqas fir-riskju 

tal-faqar jew 
tal-esklużjoni soċjali 

sal-2030

2021

2030

2021

2030

Il-proposta għal direttiva dwar il-pagi minimi adegwati ppreżentata f’Ottubru 2020 
tistabbilixxi qafas li jiżgura li persuni li jaqilgħu l-paga minima ma jkunux f’riskju ta’ 
faqar u jkunu jistgħu jaqilgħu għixien deċenti li jippromwovi konverġenza soċjali u 
ekonomika ’l fuq. Dan iwieġeb il-prinċipju 6 tal-Pilastru.

Il-Patt għall-Ħiliet, imniedi f’Novembru 2020, ilaqqa’ flimkien partijiet ikkonċernati 
minn ekosistemi sħaħ biex jiddefinixxi kif jistgħu jimpenjaw ruħhom għal taħriġ mill-ġdid 
u titjib tal-ħiliet tal-ħaddiema, sabiex ikollhom il-ħiliet ġusti għall-impjiegi tal-lum u ta’ 
għada. Dan iwieġeb il-prinċipju 1 tal-Pilastru u se jgħinna nilħqu l-mira ta’ 60 % tal-
adulti li jipparteċipaw fit-taħriġ kull sena.

Ir-rakkomandazzjoni dwar appoġġ attiv effettiv għall-impjiegi wara l-kriżi tal-
COVID-19, ippreżentata f’Marzu 2021, tipprovdi gwida konkreta lill-Istati Membri dwar 
miżuri ta’ politika, appoġġati minn possibbiltajiet ta’ finanzjament tal-UE, biex gradwal-
ment issir tranżizzjoni mill-miżuri ta’ emerġenza meħuda biex jiġu ppreservati l-impjie-
gi fil-kriżi tal-COVID-19 sal-miżuri ġodda meħtieġa għal irkupru li kkaratterizzat minn 
abbundanza ta’ impjiegi. Ir-rakkomandazzjoni għandha l-għan li tgħin lin-nies jimxu 
minn setturi li qed ibattu għal oħrajn li qed jespandu sabiex jaħsdu l-benefiċċji 
tat-tranżizzjonijiet ekoloġiċi u diġitali. Dan iwieġeb il-prinċipju 4 tal-Pilastru u se jgħin-
na nilħqu l-mira li jkun hemm mill-inqas 78 % tal-adulti f’impjieg.

Il-garanzija Ewropea għat-tfal, ippreżentata f’Marzu 2021, ġiet adottata mill-Istati 
Membri fi żmien rekord: xahrejn biss. Bi 18-il miljun minorenni f’riskju ta’ faqar jew 
esklużjoni soċjali qabel il-pandemija, hemm bżonn urġenti li tittieħed azzjoni biex jink-
iser iċ-ċiklu vizzjuż tal-iżvantaġġ u jiġu ggarantiti opportunitajiet indaqs. Il-garanzija 
għat-tfal tipprovdi aċċess bla ħlas jew affordabbli għas-servizzi essenzjali lit-tfal fil-
bżonn. Dan iwieġeb il-prinċipju 11 tal-Pilastru u se jgħinna nilħqu l-mira li mill-inqas 
ħames miljun minorenni jinħarġu mill-faqar.

Il-qafas strateġiku aġġornat għas-saħħa u s-sigurtà fil-post tax-xogħol, ip-
preżentat f’Ġunju 2021, jiżgura li nkunu aġġornati bl-aħħar bidliet fid-dinja tax-xogħol. 
Huwa jipprovdi gwida biex tittejjeb il-prevenzjoni tal-aċċidenti u l-mard, kemm fiżiċi kif 
ukoll mentali. Permezz tiegħu se nkunu mħejjijin aħjar għal kriżijiet tas-saħħa fil-ġejjie-
ni. Dan iwieġeb il-prinċipju 10 tal-Pilastru.

L-inizjattiva dwar iż-żona Ewropea tal-edukazzjoni u l-pjan ta’ azzjoni l-ġdid 
għall-edukazzjoni diġitali 2021-2027 se jiżguraw l-inklużività u l-kwalità tal-eduka-
zzjoni.

L-Ewropa għaddiet minn tibdil demografiku profond u għadha għaddejja minnu. Madan-
kollu, minkejja l-isfidi enormi tal-pandemija tal-COVID-19, qed ngħixu ħajja aktar 
b’saħħitha u itwal. L-istennija tal-għomor fit-twelid żdiedet b’madwar 10 snin kemm 
għall-irġiel kif ukoll għan-nisa matul dawn l-aħħar ħames deċennji. Dan huwa riżultat 
eċċezzjonali, u juri s-saħħa u l-valur tal-ekonomija soċjali tas-suq tagħna. Madankollu, 
popolazzjoni li qed tixjieħ għandha impatt fuq il-mod kif ngħixu, u l-mudell soċjali u 
l-politiki tagħna jeħtieġ li jiġu adattati għall-pass ta’ din ir-realtà l-ġdida. Huwa għalhekk 
li l-Kummissjoni Ewropea adottat il-Green Paper dwar it-tixjiħ kmieni din is-sena, u 
nediet dibattitu pubbliku wiesa’ dwar l-isfidi u l-opportunitajiet li jittrattaw l-impatti fit-
tul tat-tixjiħ, li jaffettwa lill-ġenerazzjonijiet kollha. L-eżitu tal-konsultazzjoni pubblika se 
jinforma l-inizjattivi ta’ politika li jmiss tagħna, pereżempju dwar il-kura fit-tul fl-2022.

Il-futur tal-Ewropa jiddependi wkoll fuq iż-żoni rurali, fejn jgħixu kważi 30 % tal-popola-
zzjoni tal-UE (137 miljun ruħ) u jkopru 80 % tat-territorju tagħha. Iż-żoni rurali huma 
atturi attivi fit-tranżizzjonijiet ekoloġiċi u diġitali tal-UE. Kienet l-ambizzjoni tagħna li 
ntejbu b’mod sinifikanti l-kwalità tal-ħajja tagħhom. Il-viżjoni fit-tul għaż-żoni ru-
rali, imnedija f’Ġunju 2021, tistabbilixxi t-triq lejn żoni rurali b’saħħithom, konnessi, 
reżiljenti u prosperi sal-2040. Patt Rurali ġdid se jinvolvi l-ilħna u l-fehmiet tal-komu-
nitajiet rurali, filwaqt li pjan ta’ azzjoni rurali se jagħti spinta ġdida liż-żoni rurali u 
jittrasforma l-viżjoni fit-tul f’realtà. L-għanijiet tagħna huma li ma nħallu lil ħadd u 
l-ebda post lura, u li nġibu lill-UE eqreb lejn iċ-ċittadini tagħha sabiex insawru futur 
komuni.

Fl-Ewropa, 
l-istennija 
tal-għomor 
mat-twelid żdiedet 

b’ 10 snin 
matul dawn l-aħħar 
ħames deċennji. 

UNJONI TA’ UGWALJANZA

L-Unjoni Ewropea hija Unjoni ta’ ugwaljanza. Aħna unjoni ta’ Stati Membri 
b’soċjetajiet diversi: id-diversità hija parti intrinsika minna. Nistgħu nkunu 
b’saħħitna biss jekk ninkludu lil kulħadd u kulħadd ikun jista’ jirnexxi. Hekk 
tfisser “Magħquda fid-diversità”.

Biex niksbu dan l-għan, qed nistabbilixxu politiki u miżuri li jikkonfrontaw 
id-diskriminazzjoni strutturali u l-istereotipi li spiss insibuhom fis-soċ-
jetajiet tagħna. Dan għandu l-għan li joħloq il-kundizzjonijiet biex kulħadd 
jgħix, jirnexxi u jmexxi irrispettivament mis-sess, l-oriġini razzjali jew 
etnika, ir-reliġjon jew it-twemmin, id-diżabbiltà, l-età jew l-orjentazzjoni 
sesswali tiegħu. Unjoni ta’ ugwaljanza se tiżgura wkoll li t-teħid tad-deċiż-
jonijiet iqis il-ħtiġijiet ta’ kulħadd fis-soċjetajiet tagħna, u tindirizza d-diskrim-
inazzjoni intersezzjonali.

Il-pjan ta’ azzjoni tal-UE kontra r-razziżmu adottat fit-18 ta’ Settembru 2020 
jistabbilixxi għadd ta’ azzjonijiet biex jiġi ttrattat ir-razziżmu permezz tad-dritt tal-UE 
iżda wkoll b’mezzi oħra, bħall-kollaborazzjoni mal-Istati Membri, fosthom l-awtoritajiet 
tal-infurzar tal-liġi nazzjonali, il-mezzi tax-xandir u s-soċjetà ċivili; l-użu ta’ għodod 
disponibbli u futuri tal-UE; u ħarsa lejn ir-riżorsi umani proprji tal-Kummissjoni. Fost 
għanijiet oħrajn, il-pjan ta’ azzjoni jinvoka infurzar aħjar tad-dritt tal-UE; koordinazzjoni 
aktar mill-qrib ma’ persuni bi sfond razzjali jew etniku minoritarju, flimkien ma’ pulizija 
u protezzjoni ġusti; azzjoni msaħħa fil-livell nazzjonali permezz ta’ pjanijiet ta’ azzjoni 
nazzjonali; u żieda fid-diversità fost il-persunal tal-UE. Għal dawn il-finijiet, f’Ġunju 2021 
il-Kummissjoni Ewropea ħatret l-ewwel koordinatur tal-UE kontra r-razziżmu.

Jenħtieġ li r-Rom kollha jkollhom l-opportunità li jilħqu l-potenzjal sħiħ tagħhom u li 
jinvolvu ruħhom fil-ħajja politika, soċjali, ekonomika u kulturali. Biex tikseb dawn il-mi-
ri, il-Kummissjoni adottat il-qafas strateġiku l-ġdid tal-UE dwar ir-Rom għall-ugwal-
janza, l-inklużjoni u l-parteċipazzjoni sabiex tħaffef il-progress, b’punti ta’ riferiment 
ċari li hemm bżonn jintlaħqu sal-2030. Il-gwida u l-miżuri jvarjaw mill-iżvilupp ta’ sistemi 
ta’ appoġġ għall-vittmi tad-diskriminazzjoni li huma Rom, sal-kampanji ta’ sensibiliz-
zazzjoni fl-iskejjel, l-appoġġ għal-litteriżmu finanzjarju, il-promozzjoni tal-impjieg tar-
Rom fl-istituzzjonijiet pubbliċi, u t-titjib tal-aċċess għal eżamijiet mediċi ta’ kwalità, 
l-iskrinjar, u l-ippjanar tal-familja għan-nisa Rom.

L-Unjoni Ewropea għandha tkun minn ta’ quddiem fl-isforzi biex tipproteġi aħjar id-drittijiet 
tal-persuni leżbjani, gay, bisesswali, transġeneri, intersesswali u queer (LGBTIQ). Għalhekk, 
fil-11 ta’ Novembru 2020, il-Kummissjoni Ewropea adottat l-istrateġija għall-ugwaljan-
za tal-LGBTIQ 2020-2025, li tindirizza l-inugwaljanzi u l-isfidi li jaffettwaw lil din il-ko-
munità u tistabbilixxi għadd ta’ politiki mmirati għall-ħames snin li ġejjin. Din hija l-ewwel 
strateġija tal-UE dwar l-ugwaljanza tal-LGBTIQ. Il-politiki jiffukaw fuq erba’ pilastri ewlenin: 
l-indirizzar tad-diskriminazzjoni; l-iżgurar tas-sikurezza; il-bini ta’ soċjetajiet inklużivi; u li 
nkunu protagonisti fis-sejħa għall-ugwaljanza tal-persuni LGBTIQ madwar id-dinja

  

L-indirizzar tad-
diskriminazzjoni 
kontra l-persuni 

LGBTIQ

L-iżgurar tas-
sikurezza  

tal-persuni LGBTIQ

Il-bini ta’ soċjetajiet 
inklużivi  

għal-LGBTIQ;

Inkunu protagonisti 
fis-sejħa  

għall-ugwaljanza  
tal-persuni LGBTIQ 
madwar id-dinja

Nistgħu nkunu 
b’saħħitna biss 
jekk ninkludu lil 
kulħadd u kulħadd 
ikun jista’ jirnexxi. 

L-ugwaljanza bejn il-ġeneri qatt ma kellha daqshekk prijorità fl-aġenda tal-UE. Il-mi-
ra hi Unjoni fejn in-nisa u l-irġiel ikunu liberi li jsegwu t-triq li jagħżlu huma fil-ħajja, 
ikollhom opportunitajiet indaqs biex jirnexxu u jkunu jistgħu jipparteċipaw b’mod ugwa-
li fis-soċjetà Ewropea tagħna u jmexxuha. Għal dan il-għan, fl-4 ta’ Marzu 2021 il-Kum-
missjoni Ewropea ppreżentat proposta biex tiżgura li n-nisa u l-irġiel fl-UE jirċievu paga 
ugwali għal xogħol ugwali. Il-proposta tistabbilixxi miżuri ta’ trasparenza fil-pagi, 
bħall-informazzjoni dwar il-pagi għal dawk li qed ifittxu impjieg, id-dritt li jkunu jafu 
l-livelli tal-pagi għall-ħaddiema li jagħmlu l-istess xogħol u l-obbligi tal-kumpaniji l-kbar 
li jirrappurtaw id-differenza bejn il-ġeneri fil-pagi. Il-proposta ssaħħaħ ukoll l-għodod 
biex il-ħaddiema jitolbu d-drittijiet tagħhom u tiffaċilita l-aċċess għall-ġustizzja.

L-ugwaljanza bejn il-ġeneri hija wkoll fil-qalba tal-azzjoni esterna tal-UE. Il-Pjan ta’ 
Azzjoni tal-UE dwar l-Ugwaljanza bejn il-Ġeneri varat f’Novembru 2020, jiddeskrivi 
aġenda ambizzjuża u operattiva ġdida favur il-promozzjoni tal-ugwaljanza u jiġi żgurat 
li n-nisa u l-bniet madwar id-dinja jingħataw is-setgħa li jipparteċipaw fit-tiswir 
tad-demokrazija, il-ġustizzja, il-paċi u s-sigurtà. Sal-2025, 85 % tal-politiki esterni l-ġod-
da tal-UE, fis-setturi kollha, se jikkontribwixxu għall-ugwaljanza bejn il-ġeneri u 
għall-emanċipazzjoni tan-nisa.

Fit-3 ta’ Marzu 2021, il-Kummissjoni Ewropea adottat l-istrateġija għad-drittijiet 
tal-persuni b’diżabbiltà, li twitti t-triq għal Ewropa mingħajr ostakli li se tiggarantixxi 
li l-persuni b’diżabbiltà jkunu jistgħu jipparteċipaw għalkollox fis-soċjetà u fl-ekonomi-
ja fuq bażi ugwali ma’ ħaddieħor fl-UE u lil hinn minnha. L-istrateġija għandha l-għan 
li tagħmel progress fl-oqsma kollha tal-Konvenzjoni tan-Nazzjonijiet Uniti dwar id-Drit-
tijiet tal-Persuni b’Diżabbiltà, kemm fil-livell tal-UE kif ukoll f’dak tal-Istati Membri.

Biex l-Ewropa ssir adattata għall-ġenerazzjoni ta’ Ewropej li jmiss, fl-24 ta’ Marzu 2021 
il-Kummissjoni ppreżentat strateġija komprensiva ġdida tal-UE dwar id-drittijiet 
tat-tfal.

L-istrateġija hija mibnija fuq il-prinċipju ewlieni li kull tifel u tifla fl-Unjoni Ewropea u 
madwar id-dinja jenħtieġ li jgawdu mill-istess drittijiet u jgħixu ħielsa mid-diskriminaz-
zjoni. L-istrateġija tinvolvi miżuri konkreti f’sitt prijoritajiet tematiċi, fosthom il-parteċi-
pazzjoni tat-tfal fil-ħajja demokratika u politika; il-ġlieda kontra l-faqar fost it-tfal u 
kull forma ta’ vjolenza kontra t-tfal; it-tisħiħ tal-ġustizzja adatta għat-tfal; l-appoġġ u 
l-protezzjoni tat-tfal permezz tat-tranżizzjoni diġitali; u l-intensifikar tal-ħidma tal-UE 
dwar id-drittijiet tat-tfal fl-azzjoni esterna tagħha. Kemm l-istrateġija kif ukoll il-garan-

zija Ewropea għat-tfal ġew infurmati permezz ta’ konsultazzjonijiet estensivi maċ-ċit-
tadini, mal-partijiet ikkonċernati u, l-aktar importanti, ma’ aktar minn 10 000 

tifel u tifla. Dan huwa parti minn sforz qawwi biex it-tfal jitqiegħdu fiċ-ċen-
tru tat-tfassil tal-politika tal-UE.

F’Marzu 2021, 
il-Kummissjoni 
ppreżentat proposta 
biex tiggarantixxi 
li n-nisa u l-irġiel 
fl-UE jkollhom 
paga ugwali għal 
xogħol ugwali..

IL-PROTEZZJONI TAD-DEMOKRAZIJI EWROPEJ  
U TAL-ISTAT TAD-DRITT

F’Settembru 2020, il-Kummissjoni Ewropea ppreżentat l-ewwel rapport annwali dwar 
l-istat tad-dritt, li pprovda sintesi tas-sitwazzjoni tal-istat tad-dritt fl-UE, flimkien ma’ 
27 kapitolu speċifiku għall-pajjiż. L-UE kabbret is-sett ta’ għodod eżistenti tagħha u tat 
spinta lil dibattitu inklużiv dwar il-kultura tal-istat tad-dritt madwar l-UE.

F’Lulju 2021, il-Kummissjoni ppubblikat it-tieni rapport dwar is-sitwazzjoni tal-
istat tad-dritt fl-UE li kkunsidra l-iżviluppi ġodda minn Settembru li għadda ’l hawn. 
Ir-rapport tal-2021 approfondixxa l-valutazzjoni tal-kwistjonijiet identifikati fir-rapport 
preċedenti u qies l-impatt tal-pandemija tal-COVID-19. Kollox ma’ kollox, ir-rapport wera 
ħafna żviluppi pożittivi fl-Istati Membri, fosthom f’każijiet fejn qed jiġu ttrattati l-isfidi 
identifikati fir-rapport tal-2020. Madankollu, it-tħassib għadu hemm u f’ċerti Stati Mem-
bri dan żdied, pereżempju fir-rigward tal-indipendenza tal-ġudikatura u s-sitwazzjoni 
tal-media. Ir-rapport enfasizza wkoll ir-reżiljenza qawwija tas-sistemi nazzjonali matul 
il-pandemija tal-COVID-19. Il-pandemija wriet ukoll l-importanza tal-kapaċità li tinżamm 
sistema ta’ kontrokontrolli, għall-ħarsien tal-istat tad-dritt.

Ir-rapport huwa parti minn sforzi usa’ tal-UE biex tippromwovi u tiddefendi l-valuri 
fundaturi tagħha. Din il-ħidma tinkludi l-pjan ta’ azzjoni għad-demokrazija Ewropea u 
l-Istrateġija mġedda għall-Implimentazzjoni tal-Karta tad-Drittijiet Fundamentali, flim-
kien mal-mekkaniżmu ġdid ta’ kondizzjonalità għall-protezzjoni tal-baġit tal-UE..

Ir-rispett għall-istat tad-dritt huwa prekundizzjoni essenzjali għal ġestjoni finanzjarja 
tajba u għal finanzjament effettiv mill-UE. Għall-ewwel darba, l-UE hija mgħammra 
b’mekkaniżmu li jipproteġi l-baġit tagħha, inkluż NextGenerationEU, kontra l-ksur 
tal-prinċipju tal-istat tad-dritt. Dan il-mekkaniżmu ta’ kondizzjonalità se jippermet-
ti li l-UE tissospendi, tnaqqas jew tirrestrinġi l-aċċess għall-fondi tal-UE b’mod li jkun 
proporzjonat man-natura, il-gravità u l-ambitu tan-nuqqasijiet. Ir-regolament japplika 
mill-1 ta’ Jannar 2021 ’il quddiem, u kull ksur li jseħħ minn dak il-jum huwa kopert.

F’Diċembru 2020, il-Kummissjoni Ewropea ppreżentat l-istrateġija l-ġdida biex issaħħaħ 
l-applikazzjoni tal-Karta tad-Drittijiet Fundamentali fl-UE, u kkonfermat impenn 
imġedded għall-applikazzjoni sħiħa tagħha.

F’demokrazija b’saħħitha u li tirnexxi, iċ-ċittadini jesprimu liberament il-fehmiet tagħhom, 
jagħżlu l-mexxejja politiċi u jiddeterminaw il-futur tagħhom. Il-pjan ta’ azzjoni 
għad-demokrazija Ewropea, ippreżentat f’Diċembru 2020, stabbilixxa miżuri biex 
l-elezzjonijiet fl-UE jinżammu liberi u ġusti, biex tissaħħaħ il-libertà tal-media u tiġi 
kkonfrontata d-diżinformazzjoni. Bir-rivoluzzjoni diġitali li għaddejja bħalissa, iċ-ċit-
tadini jridu jkunu kapaċi jiddistingwu l-fatti mill-finzjoni, u media ħielsa u s-soċ-
jetà ċivili jridu jkunu jistgħu jipparteċipaw f’dibattitu miftuħ, ħieles mill-inter-
ferenza malizzjuża. B’mod aktar konkret, il-Kummissjoni se tipproponi azzjoni 
legali dwar ir-reklamar politiku li tindirizza l-isponsors ta’ kontenut 
imħallas u ta’ kanali ta’ produzzjoni u ta’ distribuzzjoni, inklużi l-pjatta-
formi online, dawk li jirreklamaw u l-konsulenzi politiċi, u tiċċara r-re-
sponsabbiltajiet rispettivi tagħhom. Il-Kummissjoni se tirrakkomanda 
wkoll miżuri biex tiġi indirizzata s-sikurezza tal-ġurnalisti u se tip-
preżenta inizjattiva biex tipproteġihom minn kawżi strateġiċi kontra 
l-parteċipazzjoni pubblika.

L-UE hija 
mgħammra 
b’mekkaniżmu li 
jipproteġi  
l-baġit tagħha 
kontra l-ksur 
tal-istat tad-dritt. 

Fis-26 ta’ Marzu 2021, il-Kummissjoni pproponiet li ssaħħaħ il-Kodiċi ta’ Prattika dwar 
id-Diżinformazzjoni – l-ewwel tat-tip tagħha madwar id-dinja – billi tistabbilixxi gwida li 
permezz tagħha l-kodiċi jsir għodda aktar effettiva għall-ġlieda kontra d-diżinformazzjoni 
u t-trawwim tal-fiduċja fl-informazzjoni online.

Il-Kummissjoni ħolqot ukoll l-Uffiċċju tal-Prosekutur Pubbliku Ewropew, li beda 
jopera fl-1 ta’ Ġunju 2021. Dan jiftaħ kapitolu ġdid fil-ġlieda kontra l-kriminalità trans-
fruntiera. L-ewwel servizz supranazzjonali tas-servizz ta’ prosekuzzjoni se jkun li jip-
proteġi l-flus tal-kontribwenti tal-UE: se jinvestiga u jipproċessa reati bħall-ħasil tal-flus, 
il-korruzzjoni u l-frodi transfruntiera tal-VAT.

UNJONI TAS-SIGURTÀ

Il-Kummissjoni hija impenjata li tipprovdi sigurtà lill-Ewropej, kemm online kif ukoll 
offline. Mill-adozzjoni tal-istrateġija tal-unjoni tas-sigurtà tal-UE f’Lulju 2020, il-Kum-
missjoni ppreżentat inizjattivi leġiżlattivi ġodda importanti biex issaħħaħ il-Europol u 
tipproteġi l-infrastruttura kritika fiżika u diġitali. Il-Kummissjoni adottat ukoll 
aġenda tal-UE kontra t-terroriżmu u inizjattivi biex tittratta l-kriminalità orga-
nizzata, it-traffikar tal-bnedmin, id-drogi, l-abbuż sesswali tat-tfal u t-traffikar tal-armi 
tan-nar, flimkien ma’ strateġija ġdida tal-UE dwar iċ-ċibersigurtà. Fi Frar 2021, 
bdew japplikaw regoli ġodda tal-UE li jillimitaw l-aċċess għall-prekursuri tal-isplussivi 
madwar l-UE kollha, biex b’hekk sar aktar diffiċli għat-terroristi biex jibnu splussivi 
artiġjanali. F’Ġunju, daħlu fis-seħħ regoli storiċi tal-UE dwar kif jiġi indirizzat it-tixrid ta’ 
kontenut terroristiku online. Pjattaformi online se jkollhom ineħħu kontenut terroristiku 
li jindikaw l-awtoritajiet tal-Istati Membri fi żmien siegħa. F’Lulju 2020, il-Kummissjoni 
ressqet strateġija ġdida għall-ġlieda kontra l-abbuż sesswali tat-tfal kemm offline kif 
ukoll online. Abbażi ta’ proposta mill-Kummissjoni, fl-2021 daħlu fis-seħħ regoli inter-
im għal miżuri volontarji mill-fornituri tas-servizzi online biex jidentifikaw u jirrappurtaw 
l-abbuż sesswali tat-tfal online u biex ineħħu l-materjal ta’ abbuż sesswali tat-tfal.

F’Ġunju 2021, il-Kummissjoni ppreżentat proposta biex tinbena Ċiberunità Konġunta 
ġdida. L-għan tal-unità huwa li tittratta l-għadd dejjem jikber ta’ inċidenti ċibernetiċi 
serji li għandhom impatt fuq is-servizzi pubbliċi, l-impriżi u l-ħajja taċ-ċittadini madwar 
l-Unjoni Ewropea.

Iċ-Ċiberunità Konġunta se taġixxi bħala pjattaforma biex tiżgura rispons koordinat 
tal-UE għal inċidenti u kriżijiet ċibernetiċi fuq skala kbira, kif ukoll biex toffri assisten-
za fl-irkupru minn dawn l-attakki. Illum, l-UE u l-Istati Membri tagħha għandhom bosta 
entitajiet involuti f’diversi oqsma u setturi. Filwaqt li s-setturi jistgħu jkunu speċifiċi, 
it-theddid spiss ikun komuni, għalhekk hemm il-ħtieġa ta’ koordinazzjoni, ta’ kondiviżjoni 
tal-għarfien u saħansitra ta’ allerti.

F’Lulju 2021, il-Kummissjoni Ewropea ppreżentat pakkett ambizzjuż ta’ proposti leġiżlat-
tivi biex issaħħaħ ir-regoli tal-UE kontra l-ħasil tal-flus u kontra l-finanzjament 
tat-terroriżmu. Il-pakkett jinkludi wkoll proposta għall-ħolqien ta’ awtorità ġdida tal-
UE biex tiġġieled kontra l-ħasil tal-flus. L-għanijiet ta’ dan il-pakkett huma li titjieb 
l-identifikazzjoni ta’ tranżazzjonijiet u attivitajiet suspettużi, u li jingħalqu l-lakuni uża-
ti mill-kriminali għall-ħasil ta’ rikavati illeċiti jew għall-finanzjament ta’ attivitajiet ter-
roristiċi permezz tas-sistema finanzjarja. Ir-regoli tal-UE kontra l-ħasil tal-flus huma 
fost l-aktar rigorużi fid-dinja. Iżda issa jeħtieġ li jiġu applikati b’mod konsistenti u sor-
veljati mill-qrib, biex jiġi żgurat li verament ikollhom l-effett mixtieq.

L-Uffiċċju  
tal-Prosekutur 
Pubbliku 
Ewropew beda 
l-operazzjonijiet 
tiegħu fl-1 ta’ 
Ġunju 2021.

IL-PATT ĠDID DWAR IL-MIGRAZZJONI U L-AŻIL

Fit-23 ta’ Settembru 2020, il-Kummissjoni adottat il-Patt Ġdid dwar il-Migrazzjoni 
u l-Ażil, li joffri bidu ġdid dwar il-migrazzjoni. Il-Patt jikkombina ġestjoni tal-fruntieri 
robusta u ġusta ma’ regoli effiċjenti u umani dwar l-ażil u l-migrazzjoni. Il-Patt huwa 
approċċ ġdid għar-responsabbiltà u s-solidarjetà, is-sħubijiet ma’ pajjiżi li mhumiex fl-
UE u għall-perkorsi legali. Il-Patt diġà qed jiggwida l-azzjoni tal-Kummissjoni dwar 
il-migrazzjoni, pereżempju l-involviment ma’ pajjiżi sħab. Qed isir progress dwar bidliet 
leġiżlattivi, hekk kif il-Parlament Ewropew u l-Kunsill adottaw id-Direttiva dwar il-Kar-
ta Blu u r-regolament dwar l-Aġenzija tal-Unjoni Ewropea għall-Ażil.

Fiduċja aktar b’saħħitha 
mrawma minn proċeduri 

aħjar u aktar effettivi

Fruntieri esterni u ta’ 
Schengen ġestiti tajjeb

Solidarjetà effettiva

Ħiliet u talent Approfondiment tas-
sħubijiet internazzjonali

Flessibbiltà u 
reżiljenza

Biex tiġi ggarantita integrazzjoni aktar inklużiva u rikonoxximent ulterjuri tal-kontribut 
importanti tal-migranti għas-soċjetajiet u l-ekonomiji tal-Unjoni Ewropea, f’Novembru 
2020 il-Kummissjoni ppreżentat il-pjan ta’ azzjoni dwar l-integrazzjoni u l-inkluż-
joni għall-2021-2027. Fi Frar 2021, adottat komunikazzjoni u l-ewwel rapport dwar 
il-kooperazzjoni għar-ritorn u r-riammissjoni ma’ pajjiżi rilevanti li mhumiex fl-UE. 
Filwaqt li rriflettiet l-importanza li titrawwem il-mobilità legali, f’Ġunju 2021 il-Kum-
missjoni organizzat ukoll avveniment ta’ tnedija ta’ livell għoli għas-sħubijiet ta’ 
talent.

L-ewwel strateġija tal-UE dwar ir-ritorn volontarju u r-riintegrazzjoni 
tal-migranti ġiet adottata f’April 2021. Din għandha l-għan li tiffaċilita 
r-ritorn volontarju mill-Istati Membri u mill-pajjiżi ta’ tranżitu; li ttejjeb 
il-kwalità tal-programmi ta’ ritorn u riintegrazzjoni; u li ssaħħaħ ir-rabtiet 
ma’ inizjattivi ta’ żvilupp u l-kooperazzjoni ma’ pajjiżi sħab.

Fit-2 ta’ Ġunju 2021, il-Kummissjoni ppreżentat strateġija ġdida biex issaħħaħ iż-żo-
na Schengen biex tiżgura l-ġestjoni effettiva tal-fruntieri esterni tal-UE; iżżid il-koop-
erazzjoni tal-pulizija u dik ġudizzjarja; ittejjeb it-tħejjija u l-governanza; u tiffinalizza 
t-tkabbir taż-żona Schengen.

F’Awwissu 2021, il-Belarussja istigat fluss ta’ migranti irregolari lejn il-fruntiera Litwa-
na (sal-10 ta’ Awwissu 2021 kienu waslu madwar 4 120, 55 darba taċ-ċifra totali fl-
2020) – sforz biex jiġu strumentalizzati l-ħajjiet umani u t-tbatija umana għal raġuni-
jiet politiċi. L-UE appoġġat lil-Litwanja b’sett wiesa’ ta’ azzjonijiet: tliet aġenziji tal-UE 
assistew lil-Litwanja fil-post b’aktar minn 150 persuna; il-Kummissjoni tat EUR 37,6 
miljun f’finanzjament ta’ emerġenza għall-faċilitajiet ta’ akkoljenza, is-servizzi u l-ap-
poġġ għal madwar 8000 migrant; 16-il Stat Membru u n-Norveġja bagħtu għajnuna 
umanitarja permezz tal-Mekkaniżmu tal-UE għall-Protezzjoni Ċivili; il-Kummissjoni Ewro-
pea u r-Rappreżentant Għoli tal-Unjoni Ewropea għall-Affarijiet Barranin u l-Politika ta’ 
Sigurtà għamlu kuntatt mal-pajjiżi ta’ oriġini, b’mod partikolari l-Iraq; u l-Awtorità tal-Av-
jazzjoni Ċivili Iraqina ssospendiet it-titjiriet kollha mill-Iraq lejn il-Belarussja. Laqgħa 
tal-IPCR fil-livell ministerjali fit-18 ta’ Awwissu kkonfermat l-approċċ tal-UE.

Wara l-iżviluppi fl-Afganistan matul is-sajf 2021, il-Kummissjoni ddeskriviet approċċ 
komprensiv biex tiġi indirizzata l-kriżi, li jinkludi appoġġ għall-persuni spostati fl-Afganistan, 
appoġġ għall-pajjiżi fir-reġjun li jospitaw ċittadini Afgani b’assistenza umanitarja u 
għall-iżvilupp u żieda fil-kwoti ta’ risistemazzjoni biex tingħata għajnuna lill-persuni vul-
nerabbli filwaqt li jiġu indirizzati r-riskji tal-migrazzjoni irregolari, il-ġlieda kontra l-faċili-
tazzjoni tad-dħul klandestin ta’ bnedmin u l-iżgurar tal-ġestjoni tal-fruntieri tal-UE. Il-Kum-
missjoni esprimiet ir-rieda tagħha li teżamina l-mezzi baġitarji meħtieġa biex tappoġġa 
lill-Istati Membri tal-UE li se jiġu ’l quddiem biex jgħinu fir-risistemazzjoni tar-refuġjati.

4.  IL-ĠEOPOLITIKA F’DINJA 
POST-PANDEMIKA

Fl-ewwel jiem tal-pandemija, ħafna mexxejja madwar id-dinja għażlu approċċ ta’ “pajjiżi 
l-ewwel u qabel kollox”. Din ma kinitx l-għażla tal-UE. Il-Kummissjoni Ewropea ħadmet 
qatigħ biex tlaqqa’ flimkien atturi internazzjonali differenti, tibni koalizzjonijiet ġodda u 
inizjattivi ġodda ta’ kooperazzjoni biex tiġġieled il-COVID-19 u tniedi rkupru globali 
sostenibbli.

L-Ewropa kienet il-pern tal-kooperazzjoni globali għat-tilqim. Il-Kummissjoni kienet forza 
protagonista wara l-Aċċeleratur ACT u l-faċilità COVAX, il-ħidma tal-G7 biex taqsam 
it-tilqim ma’ pajjiżi bi dħul baxx u medju u l-ewwel Summit Globali dwar is-Saħħa. 
Apparti dan kollu, ħdimna ma’ ekonomiji ewlenin oħra biex infasslu approċċ komuni għall-

kriżi ekonomika, u poġġejna s-saħħa tal-pjaneta tagħna u l-għanijiet ta’ żvilupp 
sostenibbli fil-qalba tal-irkupru. Ikkollaborajna man-Nazzjonijiet Uniti, ir-Renju Unit, 

l-Istati Uniti u sħab internazzjonali oħra biex inżidu l-livell globali ta’ ambizzjoni 
qabel il-Konferenza tan-NU dwar it-Tibdil fil-Klima tal-COP26 fi Glasgow, u l-Kon-
ferenza tan-NU dwar il-Bijodiversità f’Kunming, iċ-Ċina. L-Ewropa kienet mutur 
ewlieni tal-kooperazzjoni internazzjonali.

L-UE u l-Istati 
Uniti stabbilixxew 
Kunsill tal-
Kummerċ u 
t-Teknoloġija  
ta’ livell għoli.

Fl-2021, l-UE baqgħet soda fuq il-valuri u l-interessi ewlenin tagħha, b’rispett 
għad-drittijiet tal-bniedem madwar id-dinja. Għall-ewwel darba, l-UE użat 
ir-Reġim Globali ta’ Sanzjonijiet b’rabta mad-Drittijiet tal-Bniedem li 
kienet adottat f’Novembru 2020. Inħarġu sanzjonijiet kontra individwi u entita-
jiet miċ-Ċina, l-Eritrea, il-Libja, ir-Repubblika Demokratika tal-Poplu tal-Korea, 
ir-Russja u s-Sudan t’Isfel. Dawn huma responsabbli għal ksur u abbużi serji tad-drit-
tijiet tal-bniedem, li jvarjaw minn tortura, eżekuzzjonijiet extraġudizzjarji u qtil għal 
għajbien sfurzat ta’ persuni, arresti arbitrarji jew detenzjonijiet u l-użu sistematiku ta’ 
xogħol furzat.

NIFTĦU KAPITOLI ĠODDA MAL-EQREB SĦAB TAGĦNA
Fi tmiem l-2020, l-Unjoni Ewropea fetħet kapitolu ġdid fis-sħubija tagħha mar-Renju 
Unit. Fl-24 ta’ Diċembru 2020, l-UE u r-Renju Unit laħqu ftehim ta’ kummerċ u 
kooperazzjoni ta’ benefiċċju reċiproku, imfassal biex jipproteġi l-interessi komuni 
taż-żewġ partijiet u jiggarantixxi kompetizzjoni ġusta li taqsam il-Fliegu. Il-Ftehim daħal 
fis-seħħ fl-1 ta’ Mejju 2021. Fl-istess ħin, l-UE se tiżgura appoġġ finanzjarju addizzjon-
ali skont ir-Riżerva ta’ Aġġustament għall-Brexit għal dawk ir-reġjuni u l-attivitajiet 
ekonomiċi li se jkunu l-aktar milquta mill-ftehim.

L-implimentazzjoni sħiħa tal-Ftehim dwar il-Ħruġ tar-Renju Unit, inkluż il-Protokoll tiegħu 
dwar l-Irlanda u l-Irlanda ta’ Fuq, għadha prijorità għall-UE u prerekwiżit għal sħubija 
mill-qrib u produttiva fuq il-bażi taż-żewġ ftehimiet.

Tmiem is-sena dawwar ukoll paġna ġdida għall-Istati Uniti. Ftit wara l-elezzjonijiet tal-Ista-
ti Uniti f’Novembru 2020, il-Kummissjoni Ewropea u r-Rappreżentant Għoli tal-Unjoni 
għall-Affarijiet Barranin u l-Politika ta’ Sigurtà stabbilixxew aġenda ġdida bejn l-UE u 
l-Istati Uniti għal bidla globali, biex tissawwar sħubija transatlantika rivitalizzata 
adattata għax-xenarju globali tal-lum li jkopri erba’ oqsma interkonnessi: l-irkupru mill-
COVID-19; il-protezzjoni tal-pjaneta u l-prosperità tagħna; it-tisħiħ tal-kooperazzjoni 
tagħna fit-teknoloġija, il-kummerċ u l-istandards; u l-ħidma kollaborattiva lejn dinja 
aktar sikura u demokratika.

Fis-Summit bejn l-UE u l-Istati Uniti fil-15 ta’ Ġunju 2021 – l-ewwel wieħed f’ seba’ 
snin – il-mexxejja tal-UE u l-President tal-Istati Uniti Joe Biden affermaw mill-ġdid 
id-determinazzjoni transatlantika reċiproka. Is-Summit juri li l-aġenda transatlantika 
l-ġdida diġà qed tagħti frott: l-UE u l-Istati Uniti stabbilixxew Kunsill tal-Kummerċ u 
t-Teknoloġija ta’ livell għoli bejn l-UE u l-Istati Uniti biex iservi bħala forum 
għall-koordinazzjoni ta’ approċċi għal kwistjonijiet kummerċjali, ekonomiċi u teknoloġiċi 
globali ewlenin, u biex japprofondixxu r-relazzjonijiet kummerċjali u ekonomiċi fuq il-bażi 
ta’ valuri demokratiċi kondiviżi sabiex flimkien jimmassimizzaw l-opportunitajiet għal 
kollaborazzjoni transatlantika xprunata mis-suq, isaħħu t-tmexxija teknoloġika u indus-
trijali taż-żewġ naħat u jespandu l-kummerċ u l-investiment bilaterali.

B’mod parallel mal-Kunsill tal-Kummerċ u t-Teknoloġija, se jiġi stabbilit Djalogu Konġunt 
bejn l-UE u l-Istati Uniti dwar il-Politika tal-Kompetizzjoni fit-Teknoloġija li se jiffoka fuq 
l-iżvilupp ta’ approċċi komuni u t-tisħiħ tal-kooperazzjoni fil-politika tal-kompetizzjoni 
u l-infurzar fis-settur teknoloġiku. L-UE u l-Istati Uniti ħadu l-impenn ukoll li jsaħħu 
l-kooperazzjoni biex jittrattaw it-tibdil fil-klima, id-degradazzjoni ambjentali u t-telf 
tal-bijodiversità, u li jippromwovu t-tkabbir ambjentalment sostenibbli, jipproteġu l-oċeani 
tagħna u li jinkoraġġixxu atturi importanti oħra jkunu ambizzjużi fl-azzjonijiet tagħhom.

IT-TRATTAMENT MAĊ-ĊINA U R-RUSSJA

Tmiem l-2020 immarka t-tmiem ta’ negozjati intensi maċ-Ċina li rriżultaw fi ftehim 
dwar ftehim komprensiv ambizzjuż dwar l-investiment. Iċ-Ċina hija kompetitur, anki 
rivali, iżda wkoll sieħeb għall-UE f’termini tal-ittrattar tal-isfidi ambjentali u kummerċ-
jali globali b’1,4 biljun konsumatur. Il-ftehim komprensiv dwar l-investiment għan-
du l-għan li joħloq kundizzjonijiet ekwi għall-kumpaniji tal-UE u jinjetta obbligi ta’ 
sostenibbiltà fir-relazzjonijiet ta’ investiment maċ-Ċina.

Sabiex jiġi żgurat li kulħadd jimxi bl-istess regoli fis-suq uniku, f’Mejju 2021 il-Kummiss-
joni ppreżentat proposta għal regolament li jikkontrolla s-sussidji distorsivi mogħtija 
minn gvernijiet barranin lil kumpaniji attivi fl-UE. Ma nistgħux naċċettaw aktar li l-kump-
aniji fl-UE li huma soġġetti għar-regoli tagħna dwar l-għajnuna mill-Istat jitqiegħdu fi 
żvantaġġ kontra dawk li jibbenefikaw minn appoġġ mhux ikkontrollat minn bnadi oħra.

Azzjonijiet miċ-Ċina wasslu għall-applikazzjoni – għall-ewwel darba – ta’ sanzjonijiet 
tal-UE kontra uffiċjali Ċiniżi responsabbli għall-ksur tad-drittijiet tal-bniedem kontra 
l-popolazzjoni Uighur.

Ġie stabbilit ukoll djalogu ta’ livell għoli dwar l-ambjent u l-klima maċ-Ċina b’rikon-
oxximent tar-rwol kritiku taċ-Ċina fil-ġlieda globali kontra t-tibdil fil-klima u l-impenn 
dejjem jiżdied tagħha.

F’Ġunju 2021, il-Kummissjoni Ewropea u r-Rappreżentant Għoli ppreżentaw rakkoman-
dazzjonijiet dwar kif għandha tiġi aġġornata l-politika tal-UE dwar ir-Russja. Aħna 
pproponejna li l-UE simultanjament tirrespinġi, tillimita u tinvolvi lir-Russja. Impenn 
kostruttiv mit-tmexxija Russa huwa indispensabbli biex b’hekk jiġi invertit l-andament 
mhux produttiv attwali f’din ir-relazzjoni importanti. L-UE kompliet topponi bil-qawwa 
l-ksur tad-drittijiet tal-bniedem u tiddefendi l-valuri demokratiċi. F’Marzu 2021, l-UE 
introduċiet sanzjonijiet kontra erba’ persuni minħabba rabta diretta li kellhom mal-arrest 
arbitrarju, il-prosekuzzjoni u l-kundanna tal-politiku tal-oppożizzjoni Russu Alexei Na-
valny mill-awtoritajiet Russi, kif ukoll ir-repressjoni li wettqu fuq protesti paċifiċi.

F’Mejju 2021, il-Kummissjoni ppreżentat lill-Kunsill id-deskrizzjoni tagħha għal pjan 
komprensiv ta’ appoġġ ekonomiku għal Belarussja demokratika futura, li jiswa sa EUR 
3 biljun. Minn Ottubru 2020, l-UE progressivament imponiet miżuri restrittivi kontra 
individwi u entitajiet responsabbli għan-natura frodulenti tal-elezzjonijiet presidenzjali 
ta’ Awwissu 2020, u għall-intimidazzjoni u r-repressjoni vjolenti ta’ dimostranti paċifiċi, 
membri tal-oppożizzjoni u ġurnalisti. Total ta’ 166 persuna u 15-il entità bħalissa huma 
soġġetti għal miżuri restrittivi, li jinkludu l-iffriżar ta’ assi applikabbli kemm għall-indi-
vidwi kif ukoll għall-entitajiet u l-projbizzjoni fuq l-ivvjaġġar ta’ individwi.

L-UE wieġbet b’firmezza wkoll għall-inżul furzat tat-23 ta’ Mejju 2021 ta’ ġett ta’ Ryanair 
f’Minsk billi introduċiet projbizzjoni fuq it-titjiriet li jgħaddu minn fuq l-ispazju tal-ajru 
tal-UE u fuq l-aċċess għall-ajruporti tal-UE minn trasportaturi Bjelorussi ta’ kull tip, u 
billi adottat sanzjonijiet ekonomiċi speċifiċi.

NIMPENJAW RUĦNA MAL-ĠIRIEN TAGĦNA  
FIL-BALKANI TAL-PUNENT U L-MEDITERRAN

Fi sforz imġedded biex jiġi affermat li post il-Balkani tal-Punent huwa fl-UE, 
il-Kummissjoni adottat il-pakkett annwali tat-tkabbir f’Ottubru 2020, li 
jistabbilixxi l-prijoritajiet ta’ riforma li l-pajjiżi kandidati u l-kandidati po-
tenzjali jridu jindirizzaw. B’mod parallel, il-Kummissjoni adottat ukoll pjan 
ekonomiku u ta’ investiment għall-Balkani tal-Punent appoġġat minn 
EUR 9 biljun ta’ finanzjament għal inizjattivi ta’ investiment emblematiċi. Il-
pjan, flimkien mal-aġenda ekoloġika li takkumpanjah, għandu l-għan li jixpruna 
rkupru fit-tul appoġġat mit-tranżizzjonijiet ekoloġiċi u diġitali. Fit-2 ta’ Ġunju 2021, 
sar ftehim politiku bejn il-Parlament, il-Kunsill u l-Kummissjoni dwar l-Istrument 
għall-Assistenza ta’ Qabel l-Adeżjoni III, li witta t-triq għall-appoġġ ta’ qabel l-adeżjoni, 
inkluż permezz tal-implimentazzjoni tal-pjan ekonomiku u ta’ investiment imsemmi 
hawn fuq.

F’Marzu 2021, il-Kummissjoni u r-Rappreżentant Għoli ppreżentaw komunikazzjoni 
konġunta lill-Kunsill Ewropew dwar is-sitwazzjoni attwali tar-relazzjonijiet politiċi, 
ekonomiċi u kummerċjali bejn l-UE u t-Turkija. B’approċċ progressiv, proporzjonat u 
riversibbli, l-UE qed tinvolvi ruħha mat-Turkija biex issaħħaħ il-kooperazzjoni f’għadd 
ta’ oqsma. Dawn huma fl-interess komuni tagħna u jistgħu jiġu segwiti f’passi inkri-
mentali, dment li nkomplu nsostnu u nsaħħu l-isforzi kostruttivi tat-Turkija. Filwaqt li 
tirrikonoxxi l-importanza li jkomplu jiġu appoġġati r-refuġjati Sirjani u l-komunitajiet 
ospitanti fil-Ġordan, fil-Libanu, fit-Turkija, u f’partijiet oħra tar-reġjun, f’Ġunju 2021 
il-Kummissjoni pproponiet li tkompli tipprovdi finanzjament tal-UE, inklużi EUR 3 biljun 
sal-2024 biex tappoġġa l-azzjonijiet fit-Turkija. Id-djalogu dwar ir-rispett għad-demokrazi-
ja, l-istat tad-dritt u d-drittijiet tan-nisa għadhom parti integrali mir-relazzjoni bejn l-UE 
u t-Turkija.

Aġenda ġdida ambizzjuża u innovattiva għall-Mediterran, adottata fid-9 ta’ Frar 
2021, qed tgħin biex titnieda mill-ġdid u tissaħħaħ is-sħubija strateġika bejn l-UE u 
l-Viċinat tan-Nofsinhar tagħha. Din tinkludi pjan ekonomiku u ta’ investiment iddedikat 
biex tingħata spinta lill-irkupru soċjoekonomiku fit-tul fil-Viċinat tan-Nofsinhar. Bl-Is-
trument il-ġdid ta’ Viċinat, ta’ Kooperazzjoni għall-Iżvilupp u ta’ Kooperazzjoni Internaz-
zjonali tal-UE, se jiġu allokati sa EUR 7 biljun għall-implimentazzjoni tiegħu 
għall-2021-2027, li jista’ jimmobilizza sa EUR 30 biljun f’investiment privat u pubbliku 
fir-reġjun matul id-deċennju li jmiss.

L-Unjoni Afrikana hija sieħeb mill-qrib tal-UE. Flimkien qed nibnu futur aktar għani, 
paċifiku u sostenibbli għall-popli miż-żewġ naħat tal-Mediterran. Il-ġlieda kontra 
l-COVID-19 u l-ħtieġa li jiġi indirizzat l-impatt ekonomiku tagħha jagħmluha neċessar-
ja li nintensifikaw l-isforzi f’diversi prijoritajiet ta’ sħubija mas-sħab Afrikani tagħna, 
biex jintlaħaq approċċ konġunt fis-Summit mal-Unjoni Afrikana fl-2022. Flimkien, l-UE 
u l-Unjoni Afrikana għandhom ukoll l-għan li jimplimentaw b’suċċess l-għanijiet ta’ 
żvilupp sostenibbli tan-Nazzjonijiet Uniti.

ĦIDMA MA’ DEMOKRAZIJI TAL-ISTESS 
FEHMA 

FID-DINJA KOLLHA

Fit-8 ta’ Mejju 2021, fis-Summit bejn l-UE u l-Indja, iż-żewġ parti-
jiet qablu dwar sħubija ta’ konnettività u ssoktaw bin-negozjati dwar 

ftehim kummerċjali bilanċjat, ambizzjuż, komprensiv u ta’ benefiċċju 
għat-tnejn, kif ukoll li jibdew negozjati dwar Ftehim ta’ Protezzjoni awtonomu 

u dwar ftehim separat dwar l-Indikazzjonijiet Ġeografiċi.

L-Alleanza ekoloġika UE-Ġappun tħabbret fis-summit tas-27 ta’ Mejju 2021, wara 
li sar qbil dwar sħubija ta’ konnettività s-sena li għaddiet. Permezz tal-Alleanza Ekoloġi-
ka, iż-żewġ naħat beħsiebhom jaċċelleraw it-tranżizzjoni tal-ekonomiji tagħhom biex 
isiru newtrali għall-klima, ċirkolari u effiċjenti fl-użu tar-riżorsi fid-deċennji li ġejjin. L-UE 
u l-Ġappun se jkollhom ukoll Djalogu Ekonomiku ta’ livell għoli, b’enfasi fuq il-finanzi 
sostenibbli, aktar tard din is-sena.

Fl-14 ta’ Ġunju, il-mexxejja tal-UE ltaqgħu mal-Prim Ministru Justin Trudeau fis-Sum-
mit UE-Kanada, li rriżulta fl-istabbiliment ta’ Sħubija Strateġika ambizzjuża dwar 
il-Materja Prima u Djalogu ta’ Livell Għoli dwar is-Saħħa, li se jwasslu għal benefiċċ-
ji reċiproċi. Il-laqgħa kkonfermat il-livell għoli ta’ qbil bejn l-UE u l-Kanada dwar kwist-
jonijiet ewlenin inklużi s-saħħa, it-tilqim, l-azzjoni klimatika, il-bijodiversità, il-kummerċ, 
kwistjonijiet diġitali, u l-affarijiet barranin.

L-EWROPA, IL-QALB TĦABBAT TAL-KOOPERAZZJONI 
GLOBALI

Fi Frar 2021, il-Kummissjoni u r-Rappreżentant Għoli ppreżentaw strateġija ġdida biex 
jissaħħaħ il-kontribut tal-UE għall-multilateraliżmu bbażat fuq ir-regoli. L-istrateġi-
ja appellat għat-tisħiħ tas-sħubiji tal-UE permezz ta’ alleanzi ġodda ma’ pajjiżi terzi, 
organizzazzjonijiet reġjonali u internazzjonali u atturi oħra, bħal organizzazzjonijiet 
tas-soċjetà ċivili, biex jitrawwem multilateraliżmu inklużiv. F’Ġunju 2021, iż-żjara 
tas-Segretarju Ġenerali tan-NU António Guterres fi Brussell - l-ewwel darba wara li reġa’ 
ġie elett - kienet opportunità biex jittieħed kont tas-sħubija bejn l-UE u n-NU u biex 
titwitta t-triq għat-tisħiħ tal-kooperazzjoni bejn it-tnejn.

L-ewwel laqgħa li qatt saret tas-Segretarju Ġenerali tan-NATO, Jens Stoltenberg 
mal-Kulleġġ tal-Kummissarji, f’Diċembru 2020, faħħret il-livell ta’ kooperazzjoni bla 
preċedent bejn iż-żewġ organizzazzjonijiet. Is-sħubija strateġika bejn l-UE u n-NATO 
tkompli tagħti riżultati konkreti għall-benefiċċju tal-komunità demokratika Ewro-Atlan-
tika f’firxa wiesgħa ta’ oqsma, inklużi l-mobilità militari, it-theddid ibridu, l-indħil dannuż 
barrani u ċ-ċiberdifiża. Bl-appoġġ qawwi tal-Istati Membri u l-alleati, il-kooperazzjoni 
qed tissaħħaħ aktar fl-oqsma tar-reżiljenza, it-teknoloġiji emerġenti u fixkiela, il-klima 
u d-difiża.

F’dinja fejn l-impronta tal-kriżijiet qed tespandi b’mod rapidu u l-prinċipji tal-għajnuna 
umanitarja qed jiġu kkontestati kif rarament ġara fil-passat, ir-responsabbiltà tal-UE 
fid-dinja bħala attur umanitarju qatt ma kienet aktar importanti. Fl-10 ta’ Marzu, il-Kum-
missjoni adottat prospettiva umanitarja strateġika mġedda tal-UE, li tistabbilixxi 
pjan immirat lejn it-tisħiħ tal-impatt umanitarju globali tal-Unjoni Ewropea.

L-UE tinsab fuq quddiem nett fl-isforzi biex jissaħħaħ il-kummerċ multilaterali bbażat fuq 
ir-regoli. Ir-“Rieżami tal-politika kummerċjali” tal-Kummissjoni ta’ Frar 2021 – għal poli-
tika kummerċjali miftuħa, sostenibbli u assertiva – għandha l-għan li ssawwar sistema 
ġdida ta’ governanza globali u tiżviluppa relazzjonijiet bilaterali ta’ benefiċċju reċiproku, 
filwaqt li tipproteġi lill-UE minn prattiki inġusti u abbużivi. Jistabbilixxi l-approċċ tal-Kum-
missjoni għar-riforma tal-Organizzazzjoni Dinjija tal-Kummerċ biex ittejjeb il-funz-
jonijiet ewlenin tagħha: is-soluzzjoni tat-tilwim, it-tfassil tar-regoli u l-monitoraġġ.

L-Organizzazzjoni Dinjija tal-Kummerċ kellha rwol ewlieni matul il-kriżi tal-COVID-19 
billi żammet il-ktajjen tal-provvista globali miftuħa u wittiet it-triq għal aċċess ekwu 
għat-tilqim u t-trattamenti. L-UE kienet protagonista billi pproponiet inizjattiva dwar 
il-kummerċ u s-saħħa, li tiffoka fuq il-faċilitazzjoni tal-kummerċ, l-eliminazzjoni tar-re-
strizzjonijiet fuq l-esportazzjoni u l-massimizzazzjoni tal-potenzjal tas-sistema tal-pro-
prjetà intellettwali għall-kondiviżjoni tat-tilqim u t-trattamenti.

Wara l-ħatra tal-ewwel Uffiċjal Kap tal-Infurzar għall-Kummerċ f’Lulju 2020, 
il-Kummissjoni ffukat dejjem aktar fuq l-implimentazzjoni u l-infurzar tal-ftehimiet 
kummerċjali tal-UE. Ir-Regolament ta’ infurzar emendat daħal fis-seħħ fi Frar 2021, u 
jagħti s-setgħa lill-UE biex tipproteġi l-interessi kummerċjali tagħha fl-Organizzazzjoni 
Dinjija tal-Kummerċ.

Fit-19 ta’ Jannar 2021, il-Kummissjoni Ewropea ppreżentat strateġija ġdida biex 
trawwem il-ftuħ, is-saħħa u r-reżiljenza tas-sistema ekonomika u finanzjarja tal-
UE għas-snin li ġejjin. L-istrateġija għandha l-għan li tippermetti aħjar li l-Ewropa jkoll-
ha rwol ewlieni fil-governanza ekonomika globali, filwaqt li tipproteġi lill-UE minn prat-
tiki inġusti u abbużivi.

Bejn il-11 u t-13 ta’ Ġunju 2021, il-President von der Leyen u Charles Michel, il-President 
tal-Kunsill Ewropew, irrappreżentaw lill-UE fis-Summit tal-Mexxejja tal-G7 f’Carbis 
Bay, ir-Renju Unit. Fis-Summit, il-mexxejja qablu dwar impenji ulterjuri rigward il-kon-
diviżjoni tat-tilqim, il-finanzjament tal-ġlieda kontra t-tibdil fil-klima u li jsir progress 
konkret lejn soluzzjoni globali għat-tassazzjoni diġitali u għar-riforma tal-Organizzazz-
joni Dinjija tal-Kummerċ. L-UE żiedet l-appoġġ tagħha għas-Sħubija Globali għall-Edu-
kazzjoni għal EUR 700 miljun għall-2021-2027.

5.  INSAWRU L-FUTUR 
TAL-EWROPA, FLIMKIEN

Element kruċjali għad-demokrazija Ewropea huwa li ċ-ċittadini jkunu jafu ma’ min qed 
jiltaqgħu dawk li jieħdu d-deċiżjonijiet u min qed jipprova jinfluwenza leġiżlazzjoni ġdi-
da u politiki ġodda. Fl-20 ta’ Mejju 2021, il-Kummissjoni ffirmat il-ftehim interistituzz-
jonali ġdid dwar reġistru ta’ trasparenza obbligatorju mal-Parlament u mal-Kunsill. Il-
ftehim, li daħal fis-seħħ fl-1 ta’ Lulju 2021, jespandi l-ambitu tar-reġistru ta’ tras-
parenza u jistabbilixxi l-prinċipji u r-regoli għal approċċ koordinat għar-rappreżentanza 
tal-interessi fil-livell tal-UE li tkun trasparenti u etika, u jibni kultura komuni ta’ traspar-
enza filwaqt li jqis l-ispeċifiċitajiet rispettivi tal-istituzzjonijiet firmatarji.

Sabiex jitrawwem l-irkupru tal-Ewropa, huwa iktar importanti minn qatt qabel li ssir 
leġiżlazzjoni bl-iktar mod effiċjenti possibbli, filwaqt li l-liġijiet tal-UE jsiru iktar adat-
tati għall-ħtiġijiet tal-ġejjieni. Għal dan il-għan, f’April 2021 il-Kummissjoni ppreżentat 
proposta biex taġġorna u tissimplifika l-proċess tal-UE tat-tfassil tal-liġijiet. Bl-adozzjoni 
tal-komunikazzjoni dwar regolamentazzjoni aħjar, il-Kummissjoni qed tkompli 
tagħmel dan l-approċċ għat-tfassil tal-liġijiet inklużiv kemm jista’ jkun biex tiggarantixxi 
li l-inizjattivi tagħna jkunu adegwati għall-użu tagħhom u jtejbu l-ħajja ta’ kuljum taċ-ċit-
tadini u tan-negozji.

Il-Konferenza dwar il-Ġejjieni tal-Ewropa hija eżerċizzju innovattiv f’demokrazija 
parteċipattiva u deliberattiva. Il-Konferenza twieġeb is-sejħiet taċ-ċittadini għal vuċi 
akbar f’dak li tagħmel l-UE u kif taħdem għalihom. Tikkonċerna dak li huwa importanti 
għaċ-ċittadini UE. Il-Konferenza tipprovdi toroq ġodda għaċ-ċittadini biex jiddeliberaw 
u jkollhom vuċi akbar fit-tfassil tal-prijoritajiet futuri tal-UE. Hija miftuħa għaċ-ċittadi-
ni minn kull sfond u minn kull naħa tal-Unjoni Ewropea, b’enfasi speċjali fuq iż-żgħażagħ. 
Din hija opportunità għall-“maġġoranza siekta” biex tinvolvi ruħha mal-UE.

F’dikjarazzjoni konġunta ffirmata fl-10 ta’ Marzu, il-Presidenza Konġunta tal-Konferen-
za, li tikkonsisti mill-Presidenti tal-Parlament Ewropew, il-presidenza b’rotazzjoni tal-Kun-
sill tal-Unjoni Ewropea u l-Kummissjoni Ewropea, impenjat ruħha li tittraduċi l-konkluż-
jonijiet tal-konferenza fit-tfassil tal-politika futura.

L-attivitajiet tal-konferenza bdew fid-19 ta’ April, meta l-Bord Eżekuttiv, magħmul minn 
rappreżentanti tat-tliet istituzzjonijiet, nieda l-pjattaforma diġitali tal-konferenza, dis-
ponibbli fl-24 lingwa uffiċjali tal-UE. Dan kien segwit minn avveniment inawgurali fil-Par-
lament Ewropew fi Strasburgu f’Jum l-Ewropa. Il-pjattaforma diġitali hija l-fus tal-kon-
ferenza, u l-ewwel waħda tat-tip tagħha fil-livell Ewropew f’termini ta’ skala, interattività 
u multilingwiżmu. Tiġbor flimkien il-kontributi kollha relatati mal-konferenzi, inkluż 

mill-bordijiet deliberattivi taċ-ċittadini tal-UE u l-plenarji tal-konferenzi.

L-ewwel avveniment taċ-ċittadini tal-UE sar fil-Portugall fis-17 ta’ Ġunju u s-ses-
sjoni plenarja saret fi Strasburgu fid-19 ta’ Ġunju. Iċ-ċittadini ta’ kull età u 

sfond issa qed jinvolvu ruħhom mal-UE bħal qatt qabel. Kif qalet il-President 
von der Leyen fid-diskors tagħha dwar l-Istat tal-Unjoni tal-2020, “Il-futur 
se jkun kif insawruh aħna. U l-Ewropa se tkun kif nixtiquha aħna.”

©Juliane Liebermann on Unsplash

SETTEMBRU
2020

18.9 
Unjoni ta’ Ugwaljanza: il-Kummissjoni 
tressaq l-ewwel pjan ta’ azzjoni 
tal-UE kontra r-razziżmu.

23.9
Patt ġdid dwar il-Migrazzjoni u 
l-Ażil jipprevedi proċeduri mtejba 
u aktar rapidi fis-sistema kollha 
tal-ażil u l-migrazzjoni u jistabbilixxi 
ekwilibriju tal-prinċipji ta’ kondiviżjoni 
ġusta tar-responsabbiltà u 
s-solidarjetà.

24.9
Il-Kummissjoni Ewropea adottat pakkett 
ta’ finanzjament diġitali, inkluż strateġija 
ta’ finanzjament diġitali u proposti 
leġislattivi dwar il-kriptoassi u r-reżiljenza 
diġitali, għal settur finanzjarju kompetittiv 
tal-UE li lill-konsumaturi jagħtihom aċċess 
għal prodotti finanzjarji innovattivi, filwaqt 
li jiġu żgurati l-protezzjoni tal-konsumatur 
u l-istabbiltà finanzjarja.

OTTUBRU
2020

6.10
Jiġi adottat pjan ekonomiku u ta’ 
investiment komprensiv biex jixpruna 
l-irkupru fit-tul tal-Balkani tal-Punent u 
jrawwem l-integrazzjoni reġjonali.

7.10
Il-Kummissjoni tniedi pjan ġdid ta’ 10 
snin li jappoġġa lir-Rom fl-UE.

8.10
il-Kummissjoni approvat il-kuntratt 
mal-kumpanija farmaċewtika Janssen 
Pharmaceutica NV li jippermetti li 
l-pajjiżi tal-UE jakkwistaw vaċċini għal 
200 miljun persuna u l-possibbiltà 
li jinxtraw aktar vaċċini għal 200 
miljun ruħ oħra. Il-Kummissjoni 
diġà għamlet l-ewwel ftehim mal-
kumpajina farmaċewtika AstraZeneca 
fl-14 ta’ Awwissu. Dan il-ftehim kien 
jirrappreżenta l-bażi għall-akkwist ta’ 
300 miljun doża tal-vaċċin, bl-għażla 
li jinxtraw 100 miljun doża oħra, f’isem 
l-Istati Membri tal-UE.

14.10
Il-Patt Ekoloġiku Ewropew: 
Il-Kummissjoni tadotta strateġija 
ġdida dwar is-sustanzi kimiċi 
biex taħdem lejn ambjent ħieles 
mit-tossini.

21.10
Il-Kummissjoni toħroġ 
bond soċjali inawgurali ta’ 
EUR 17-il biljun permezz 
tal-istrument SURE tal-UE 
biex tħares l-impjiegi u tgħin 
lin-nies iżommu l-impjiegi.

27.10
EUR 17-il biljun huma żborżati lil Spanja, l-Italja 
u l-Polonja bħala l-ewwel pagament tal-appoġġ 
finanzjarju lill-Istati Membri skont l-istrument SURE. Sa 
issa minn SURE ibbenefikaw sa 30 miljun ħaddiem u 
2,5 miljun ditta. L-UE diġà pprovdiet total ta’ madwar 
EUR 90 biljun lil 19-il Stat Membru.

28.10
Il-Kummissjoni tipproponi Direttiva tal-UE biex 
tiżgura li l-ħaddiema fl-Unjoni jkunu protetti 
minn pagi minimi adegwati li jippermettu 
għixien deċenti irrispettivament minn fejn 
jaħdmu.

NOVEMBRU
2020

11.11
Titnieda l-aġenda l-ġdida 
tal-konsumatur biex tagħti 
s-setgħa lill-konsumaturi 
tal-UE biex ikollhom rwol attiv 
fit-tranżizzjonijiet ekoloġiċi u 
diġitali.

11.11
Il-Kummissjoni approvat il-kuntratt 
mal-kumpaniji farmaċewtiċi, 
BioNTech u Pfizer, li jipprevedi 
l-akkwist inizjali ta’ 200 miljun doża 
f’isem l-Istati Membri kollha tal-UE, 
flimkien ma’ opzjoni li jinxtraw sa 
100 miljun doża oħra.

11.11
Jittieħdu l-ewwel passi lejn il-bini 
ta’ unjoni Ewropea tas-saħħa, biex 
jiġu żgurati tħejjija u rispons aktar 
b’saħħithom matul il-kriżijiet tas-
saħħa attwali u futuri

12.11
Il-Kummissjoni tippreżenta l-ewwel 
strateġija tal-UE għall-ugwaljanza 
tal-LGBTIQ.

25.11
Qed ikun ippreżentat pjan ta’ azzjoni dwar 
il-ġeneri biex jippromwovi l-ugwaljanza 
bejn il-ġeneri u l-empanċipazzjoni tan-nisa 
fl-aspetti kollha tal-azzjoni esterna tal-UE.

25.11
Il-Kummissjoni approvat il-kuntratt 
mal-kumpanija farmaċewtika, Moderna, 
li jipprevedi l-akkwist inizjali ta’ 80 miljun 
doża f’isem l-Istati Membri kollha tal-UE, 
flimkien ma’ għażla li jinxtraw sa 80 
miljun doża oħra.

Sustainable batteries in their full life-cycle 
A step forward towards circular economy  

and climate neutrality

Environment

10 December 2020
#EUGreenDeal

Environment

Batteries sustainable over their life cycle are key to 
achieve climate neutrality, sustainable competitiveness 
of the industry, green transport, and clean energy - goals 
that are at the heart of the European Green Deal.

Global demand for batteries 
is set to increase 14 fold 
by 2030 (compared to 
2018 levels), mostly driven 
by electric transport

The EU could account for 
17% of the global demand 
by 2030, the second 
highest worldwide

EU will become the second 
biggest global market for 
batteries, including in terms of 
battery production

Why do we need sustainable batteries?

the EU would need 18 times 
more lithium in 2030

5 times more cobalt 
in 2030

almost 60 times more 
lithium in 2050

15 times more cobalt  
in 2050

For electric vehicle energy storage batteries

and for rare earths used in magnets for e.g. electric vehicles, digital technologies or wind generators could 
increase tenfold by 2050.

DIĊEMBRU
2020

2.12
Relazzjonijiet bejn l-UE u 
l-Istati Uniti l-UE tipproponi 
aġenda transatlantika 
ġdida, li tħares ’il quddiem 
għall-kooperazzjoni globali. 

3.12
Il-Kummissjoni tippreżenta 
Pjan ta’ Azzjoni 
għad-Demokrazija Ewropea 
biex tawtonomizza liċ-ċittadini 
u tibni demokraziji aktar 
reżiljenti madwar l-UE.

10.12
Il-Patt Ekoloġiku Ewropew: Qed issir 
proposta għal regolament dwar 
batteriji sostenibbli għal ekonomija 
ċirkolari u newtrali għall-klima.

15.12
L-Att dwar is-Servizzi Diġitali 
u l-Att dwar is-Swieq Diġitali: 
tiġi proposta riforma ambizzjuża 
tal-ispazju diġitali, flimkien ma’ 
sett komprensiv ta’ regoli ġodda 
għas-servizzi diġitali kollha.

17.12
Il-baġit fit-tul tal-UE 
għall-2021-2027, li jammonta 
għal EUR 1,211 triljun fi prezzijiet 
attwali, huwa adottat fil-Kunsill.

21.12
Il-Kummissjoni Ewropea 
tawtorizza l-ewwel 
vaċċin sikur u effettiv 
kontra l-COVID-19.

24.12
Wara negozjati intensivi, 
il-Kummissjoni tilħaq ftehim 
mar-Renju Unit dwar it-termini 
tar-relazzjoni futura tiegħu 
mal-UE.

27.12
L-ewwel Ewropej 
jitlaqqmu kontra 
l-COVID-19.

JANNAR 
2021

6.1
Tiġi awtorizzata t-tieni tilqima 
sikura u effettiva kontra 
l-COVID-19.

18.1
Il-Kummissjoni tniedi l-fażi tad-disinn 
tal-inizjattiva “Bauhaus Ewropea 
l-Ġdida”, bil-għan li tgħaqqad id-disinn, 
is-sostenibbiltà u l-investiment biex 
tgħin fit-twettiq tal-Patt Ekoloġiku 
Ewropew.

29.1
Il-Kummissjoni Ewropea 
tawtorizza t-tielet vaċċin sikur 
u effettiv kontra l-COVID-19.

29.1
Il-Kummissjoni tistabbilixxi 
mekkaniżmu ta’ trasparenza 
u ta’ awtorizzazzjoni 
għall-esportazzjonijiet 
tal-vaċċini kontra l-COVID-19.

FRAR 
2021

9.2
L-UE tipproponi aġenda ġdida 
għall-Mediterran, biex issaħħaħ 
is-sħubija strateġika mas-sħab 
tagħha tal-Viċinat tan-Nofsinhar.

10.2
Il-Parlament Ewropew jikkonferma 
l-qbil politiku li ntlaħaq dwar 
il-Faċilità għall-Irkupru u 
r-Reżiljenza, l-istrument ewlieni 
fil-qalba ta’ NextGenerationEU.

17.2
Sabiex l-Ewropa titħejja 
għat-theddida ta’ varjanti 
ġodda, il-Kummissjoni 
tipproponi pjan ġdid ta’ 
tħejjija għall-bijodifiża, 
l-inkubatur HERA.

17.2
Tiġi ppreżentata strateġija 
ġdida biex jissaħħaħ 
il-kontribut tal-UE 
għall-multilateraliżmu 
bbażat fuq ir-regoli.

18.2
Il-Kummissjoni tistabbilixxi 
politika kummerċjali tal-UE 
miftuħa, sostenibbli u assertiva 
għas-snin li ġejjin.

19.2
Fis-Summit tal-G7, il-President 
tal-Kummissjoni Ursula von 
der Leyen tħabbar l-irduppjar 
tal-kontribuzzjoni tal-UE 
għall-COVAX, il-faċilità dinjija 
għall-aċċess universali għat-tilqim, 
minn EUR 500 miljun għal EUR 1 
biljun.

MARZU 
2021

3.3
Unjoni ta’ ugwaljanza: 
il-Kummissjoni tippreżenta 
l-istrateġija tagħha 2021-2030 
għad-drittijiet tal-persuni 
b’diżabbiltà, biex tiżgura 
l-parteċipazzjoni sħiħa tagħhom 
fis-soċjetà.

4.3
Trasparenza fil-pagi: il-Kummissjoni 
tippreżenta proposta dwar it-trasparenza 
fil-pagi biex tiżgura li n-nisa u l-irġiel fl-UE 
jkollhom paga ugwali għal xogħol ugwali.

4.3
Il-Pjan ta’ Azzjoni tal-Pilastru 
Ewropew tad-Drittijiet Soċjali 
jistabbilixxi ambizzjoni għal 
Ewropa soċjali b’saħħitha.

9.3
Id-Deċennju Diġitali 
tal-Ewropa: il-Kummissjoni 
tistabbilixxi l-perkors lejn 
Ewropa b’awtonomizzazzjoni 
diġitali sal-2030 10.3

Illum, il-President tal-Parlament 
Ewropew, David Sassoli, il-Prim 
Ministru tal-Portugall António Costa, 
f’isem il-Presidenza tal-Kunsill, u 
l-President tal-Kummissjoni Ursula von 
der Leyen iffirmaw id-Dikjarazzjoni 
Konġunta dwar il-Konferenza dwar 
il-Ġejjieni tal-Ewropa.

11.3
Ir-raba’ tilqima sikura u 
effettiva kontra l-COVID-19 hija 
awtorizzata għall-użu fl-UE.

17.3
Il-Kummissjoni tipproponi 
l-ħolqien ta’ ċertifikat diġitali 
li jiffaċilita l-moviment sikur u 
liberu fl-UE matul il-pandemija 
tal-COVID-19.

18.3
Jitnieda l-Kunsill Ewropew 
tal-Innovazzjoni biex 
jgħin jibdel l-ideat 
xjentifiċi f’innovazzjonijiet 
rivoluzzjonarji.

24.3
L-UE tistabbilixxi qafas ta’ 
politika komprensiv ġdid 
biex tiżgura li d-drittijiet 
kollha tat-tfal jiġu protetti 
u tipproponi li tiġi stabbilita 
Garanzija Ewropea għat-Tfal.

25.3
Il-Patt Ekoloġiku Ewropew: 
il-Kummissjoni tippreżenta 
azzjonijiet biex tkabbar 
il-produzzjoni organika.

APRIL 
2021

14.4
Biex tfixkel il-mudelli kummerċjali 
transfruntieri tal-organizzazzjonijiet 
kriminali, il-Kummissjoni tippreżenta 
strateġija tal-UE biex tittratta 
l-kriminalità organizzata, flimkien ma’ 
strateġija ġdida dwar il-ġlieda kontra 
t-traffikar tal-bnedmin, maħsuba biex 
tgħin fil-prevenzjoni tal-kriminalità, 
tressaq lit-traffikanti quddiem il-ġustizzja 
u tagħti s-setgħa lill-vittmi.

15.4
Il-Ftehim ta’ sħubija l-ġdid 
bejn l-UE u l-membri 
tal-Organizzazzjoni tal-
Istati Afrikani, tal-Karibew u 
tal-Paċifiku jistabbilixxi l-qafas 
għall-kooperazzjoni politika, 
ekonomika u settorjali għall-20 
sena li ġejjin.

21.4
Il-Kummissjoni tipproponi regoli u 
azzjonijiet ġodda għall-eċċellenza 
u l-fiduċja fl-intelliġenza artifiċjali, 
bil-għan li l-UE tinbidel f’ċentru globali 
għal intelliġenza artifiċjali affidabbli.

21.4
Finanzi Sostenibbli u Tassonomija 
tal-UE: il-Kummissjoni tieħu aktar 
passi biex tidderieġi l-flus lejn 
attivitajiet sostenibbli.

MEJJU 
20215.5

Tiġi aġġornata l-Istrateġija 
Industrijali tal-UE biex tiżgura 
li l-ambizzjoni industrijali 
tal-Ewropa tqis għalkollox 
iċ-ċirkostanzi l-ġodda ta’ wara 
l-kriżi tal-COVID-19 u tgħin 
tmexxi t-trasformazzjoni lejn 
ekonomija aktar sostenibbli, 
diġitali, reżiljenti u kompetittiva 
globalment.

7-8.5
L-istituzzjonijiet tal-UE, 
is-sħab soċjali Ewropej u 
l-organizzazzjonijiet tas-soċjetà 
ċivili jwiegħdu li jagħmlu l-almu 
tagħhom kollu biex jibnu Ewropa 
soċjali aktar inklużiva fis-Summit 
Soċjali f’Porto.8.5

Fil-laqgħa bejn il-mexxejja tal-UE 
u tal-Indja f’Porto, u permezz 
ta’ videokonferenza, l-UE u 
l-Indja jikkonkludu ta’ konnettività 
komprensiva, li tikkonferma l-impenn 
tagħhom li jikkollaboraw biex 
jappoġġaw konnettività reżiljenti u 
sostenibbli kemm fl-Indja kif ukoll 
f’pajjiżi u reġjuni terzi.

9.5
F’Jum l-Ewropa 2021, 
l-avveniment inawgurali 
tal-Konferenza dwar il-Ġejjieni 
tal-Ewropa jsir fi Strasburgu.

12.5
Sabiex l-UE titmexxa lejn l-għan 
tal-2050 ta’ pjaneta b’saħħitha 
għal persuni b’saħħithom, il-
Kummissjoni tadotta l-pjan ta’ 
azzjoni tal-UE “Lejn tniġġis żero 
għall-arja, l-ilma u l-ħamrija”.

15.5
Fis-Summit dwar il-Finanzjament 
tal-Ekonomiji Afrikani, il-President 
tal-Kummissjoni Ursula von der Leyen 
ħabbret inizjattiva ta’ Tim Ewropa 
b’appoġġ għall-irkupru tal-Afrika mill-
pandemija tal-COVID-19.

17.5
Il-Patt Ekoloġiku Ewropew: 
Il-Kummissjoni tipproponi 
ekonomija blu sostenibbli 
fl-UE għall-industriji u 
s-setturi konnessi mal-
oċeani, l-ibħra u l-kosti.

18.5
Tiġi adottata komunikazzjoni 
dwar it-tassazzjoni tal-impriżi 
għas-Seklu 21 biex tippromwovi 
sistema tat-taxxa għall-impriżi 
b’saħħitha, effiċjenti u ġusta 
fl-UE.

20.5
Il-Kummissjoni tiffirma t-tielet 
kuntratt mal-kumpaniji 
farmaċewtiċi BioNTech u Pfizer, 
u tirriżerva 1,8 biljun doża 
addizzjonali tal-vaċċin tagħhom 
f’isem l-Istati Membri kollha tal-UE 
bejn tmiem l-2021 u l-2023.

20.5
L-Istati Membri tal-UE jaqblu li 
jerġgħu jiftħu għal vjaġġaturi 
mlaqqma minn barra l-UE.

21.5
Il-President tal-Kummissjoni 
Ursula von der Leyen tħabbar 
inizjattiva ta’ EUR 1 biljun 
tat-Tim Ewropa dwar 
il-manifattura u l-aċċess 
għat-tilqim, il-mediċini u 
t-teknoloġiji tas-saħħa 
fl-Afrika.

21.5
Fis-Summit dwar is-Saħħa Globali 
ospitat b’mod konġunt mill-President 
tal-Kummissjoni Ursula von der Leyen 
u l-Prim Ministru Taljan Mario Draghi, 
il-mexxejja tal-G20 jimpenjaw ruħhom 
għal sensiela ta’ azzjonijiet biex 
iħaffu t-tmiem tal-kriżi tal-COVID-19 
kullimkien u biex iħejju aħjar għal 
pandemiji futuri.

25.5
EUR 14,1-il biljun huma żborżati lil 
12-il Stat Membru bħala s-seba’ 
pagament parzjali tal-appoġġ 
finanzjarju skont l-istrument 
SURE.

26.5
Il-Kummissjoni tippreżenta gwida biex 
issaħħaħ il-Kodiċi ta’ Prattika dwar 
id-Diżinformazzjoni, l-ewwel għodda 
ta’ dan it-tip fid-dinja.

28.5
L-UE tiddeskrivi pakkett ta’ 
appoġġ ekonomiku ta’ EUR 
3 biljun għal Belarussja 
demokratika futura.

31.5
Id-Deċiżjoni dwar ir-riżorsi 
proprji hija rratifikata mill-Istati 
Membri kollha, u tippermetti 
lill-Kummissjoni tibda tissellef 
biex tiffinanzja l-irkupru skont 
in-NextGenerationEU.

ĠUNJU 
2021

1.6
It-tnedija tal-Uffiċċju 
tal-Prosekutur Pubbliku 
Ewropew, kapitolu ġdid 
fil-ġlieda kontra l-kriminalità 
transfruntiera.

2.6
Il-Kummissjoni tippreżenta 
strateġija ġdida biex tagħmel 
l-akbar żona tal-ivvjaġġar 
liberu fid-dinja – iż-żona 
Schengen – aktar b’saħħitha 
u aktar reżiljenti.

3.6
Il-Kummissjoni tipproponi qafas 
għal identità diġitali Ewropea 
affidabbli u sigura li se tkun 
disponibbli għaċ-ċittadini, 
ir-residenti u l-impriżi kollha 
tal-UE.

15.6
Fis-Summit fi Brussell, il-mexxejja 
tal-UE u tal-Istati Uniti jimpenjaw 
ruħhom li jtemmu l-pandemija 
tal-COVID-19 u li jmexxu ’l quddiem 
l-irkupru globali.

48

KRONOLOĠIJAL-ISTAT TAL-UNJONI 2021



49

LULJU 
2021

6.7
Biex iżżid il-livell ta’ ambizzjoni tagħha dwar 
il-finanzjament sostenibbli, il-Kummissjoni 
tadotta l-proposta tal-Istandard Ewropew 
għall-Bonds Ekoloġiċi li toħloq standard 
volontarju ta’ kwalità għolja għall-bonds li 
jiffinanzjaw l-investiment sostenibbli.

14.7
Il-Kummissjoni Ewropea tadotta 
pakkett ta’ proposti sabiex 
il-politiki tal-UE dwar il-klima, 
l-enerġija, l-użu tal-art, it-trasport 
u t-tassazzjoni jsiru adegwati 
biex sal-2030 l-emissjonijiet 
tal-gassijiet serra jitnaqqsu 
b’mill-inqas 55 %, meta mqabbla 
mal-livelli tal-1990.

16.7
L-istrateġija l-ġdida tal-UE 
għall-foresti għandha l-għan li 
tiggarantixxi foresti b’saħħithom 
u reżiljenti li jikkontribwixxu b’mod 
sinifikanti għall-bijodiversità u 
l-għanijiet klimatiċi.

20.7
L-Istat tad-Dritt 2021: 
ir-rapport tal-UE juri żviluppi 
pożittivi fl-Istati Membri iżda 
jindika wkoll tħassib serju.

20.7
Il-ġlieda kontra l-kriminalità 
finanzjarja: il-Kummissjoni tagħmel 
riforma mill-qiegħ tar-regoli 
kontra l-ħasil tal-flus u kontra 
l-finanzjament tat-terroriżmu.

AWWISSU
2021

25.8
522,4 miljun doża tal-vaċċin 
ġew amministrati fl-UE minn 
Diċembru 2020, u aktar 
minn 250 miljun ċittadin 
tal-UE huma kompletament 
imlaqqma.

